
ÜMUMİ HİSSƏ

Statistik Vahidlərin Dövlət Registrinin əsas vəzifəsi mərkəzi və yerli icra hakimiyyəti orqanlarını, təşkilatları, ictimai birlikləri, vətəndaşları və digər istifadəçiləri keyfiyyətli və operativ statistik məlumatla təmin etməkdən ibarətdir. Bu vəzifəni yerinə yetirmək  məqsədilə regional və inzibati informasiya sistemləri və şəbəkələri yaradılmalı, inzibati registr əsasında statistik registr formalaşdırılmalı və bu informasiya resurslarının vahid informasiya məkanına inteqrasiyası təmin edilməlidir. İnformasiya sistemlərinin inteqrasiyası üçün əvvəlcə həmin sistemlərin göstəricilərinin unifikasiyası, beynəlxalq təsnifatlardan istifadə edilməsi, bu sistemlərin birgə (inteqrativ) fəaliyyəti prinsiplərinin hazırlanması məsələləri həll edilməlidir. 

Bu konsepsiya Avrostatın statistik məqsədlər üçün milli biznes registrlərin aparılması və inkişaf etdirilməsi üçün qəbul edilmiş tövsiyələrə və təlimatlara uyğun olaraq hazırlanmışdır və Statistik Vahidlərin Dövlət Registrinin (bundan sonra-SVDR) aşağıdakı istiqamətlər üzrə beynəlxalq tövsiyələrə uyğun olaraq istifadə olunmasını nəzərdə tutur:
- registrin uyğunluğunun təmin edilməsi;

- vahidlərin təyinatı;         

- əhatəlilik;

- aktuallaşma;

- vahidlərin demoqrafiyası (yaranması, ləğvi və s.); 

- registrin keyfiyyətinin yaxşılaşdırılması.
Registrin uyğunluğunun təmin edilməsi. İqtisadi inkişafa və iqtisadiyyatın  strukturuna  nəzarət üçün statistik məlumatlar registri xüsusi əhəmiyyət kəsb edir. Registrlərin əhatəsi, həcmi və keyfiyyəti ölkədə həyata keçirilən islahatlardan asılı olaraq dəyişir. Statistik məlumatların istehsalı məsələsi registrlərin konkret standartlara cavab verməsini tələb edir. Uyğunluğun təmin edilməsi, məlumatın təqdim edilməsinə məhdudiyyət qoymaq üçün şərait yaratmalı, hətta bəzi hallarda onların ixtisar edilməsini təmin etməlidir.

 Vahidlərin təyinatı. Statistik məlumatları toplamaq  və yekunlaşdırmaq üçün Avrostatın tövsiyələrində statistik vahidlər məcmusunda  aşağıdakıları nəzərə almaq tövsiyə edilir:

a) istifadə olunan hər bir vahidin ümumi təyinatı olmalıdır və o, yeganə olmalıdır;

b) statistik vahidlər çoxluğu hər bir ölkədə istifadə olunmalıdır.

Əhatəlilik. Bütün müəssisələr və onların yerli strukturları registrə daxil edilməli və registrdən götürülmüş statistik məlumatlarda xətalara yol verilməməlidir.

Aktuallaşma. Registr vahidləri zəruri hallarda yaradılır, dəyişdirilir və ya ləğv edilərək registrdən çıxarılırlar. Zaman keçdikcə onların xarakteristikaları da dəyişir. Əgər vahidlərin demoqrafiyası standart metodologiyaya uyğunlaşdırılmayıbsa, beynəlxalq müqayisələri həyata keçirmək olduqca çətin olur. 

Xarakteristikalar. Vahidlər və onlara aid xarakteristikalar uyğunlaşdırılmalıdır. Onlar seçmədə istifadə olunan strataların müqayisəliliyini, alt çoxluqların uyğunluğunu (maraqlara görə, məsələn, dövlət müəssisələri), bəzi iqtisadi vahidlərin standartlaşmasını müəyyən edir.

Registrin keyfiyyəti.  Registrin keyfiyyəti onun tərkibi və mövcud reallığa uyğunluğu ilə müəyyən olunur. Keyfiyyət aktuallaşmanın tezliyi və xarakterindən asılıdır, onu müəyyənləşdirmək və qiymətləndirmək mümkündür. Dövlət Statistika Komitəsi ölkədə Statistik vahidlərin Dövlət registrinin yaradılması və aktuallaşdırılması metodlarını sərbəst  müəyyən edir. Bunun üçün keyfiyyət meyarlarının minimal norması müəyyən edilir və registrin istifadəsində aşkar olunan uyğunsuzluqlar müntəzəm olaraq nəzərdən keçirilir. Registrlərin aktuallaşmasının hansı müddətə və hansı əhatəliliklə həyata keçirilməsi dəqiq müəyyənləşdirilir.                                                                                                      
Keyfiyyətin müəyyənləşdirilməsi. Keyfiyyət meyarlarının norması keyfiyyətin qiymətləndirilməsində istifadə edilir.
Qəbul edilmiş normativ aktlar registrin uyğunluğunun aparılması üçün əsas verir, hüquqi və statistik vahidlərin qeydiyyatı üçün normalar təyin edir. Normativ aktlar registrlərin uyğunluğu və keyfiyyət dinamikasını müəyyən edir ki, bu da statistik registrin məlumatları ilə inzibati registrin məlumatları arasında sıx əlaqə yaradır. 

Registrlərin işlənib hazırlanması və yenilənməsində nəzərə alınmış xarakteristikaları müəyyən etmək üçün registrin funksiyası və təyinatını düzgün təhlil etmək lazımdır. Registr - müəssisələr statistikası sisteminin təməlidir, çünki bu sistem ardıcıl və əsaslandırılmış məlumatlar çoxluğunun hər il müntəzəm toplanması üçün nəzərdə tutulmuşdur. 

Registrdən istifadənin beş əsas təyinatı mövcuddur:

· statistik vahidlərin aşkar edilməsi və yaradılması;

· müayinələrin aparılması və əlaqələndirilməsi;

· müəssisələrin  demoqrafiyasının statistik məlumat mənbələri;

· inzibati mənbələrin məlumatlarından istifadə edilməsi;

· məlumatların yayılması vasitəsi.

Statistik vahidlərin aşkar edilməsi və yaradılması. Statistik vahidlər  hüquqi şəxslərə və mövcud inzibati vahidlərə həmişə birbaşa uyğun olmur. İnzibati mənbələr bütövlükdə ölkədə hüquqi vahidlərin yaradılması və mövcudluğu haqqında məlumatlar verir. Bu hüquqi vahidlərin ünvanları qeydiyyata görə  məsuliyyət daşıyan hakimiyyət orqanlarına (Vergilər Nazirliyinə, Dövlət Statistika Komitəsinə, Sosial Müdafiə Fonduna) və sosial sığorta təşkilatlarına məlumdur. Hazırlanan registrlər eyni zamanda hüquqi vahidlər, müəssisələr, yerli vahidlər, iqtisadi fəaliyyət vahidləri registridir.

Müayinələrin aparılması və əlaqələndirilməsi. Registr müayinələrin aparılması və nəticənin yoxlanması üçün istifadə olunan məlumatlardan ibarətdir. Müayinə aparmaq üçün aşağıdakılar yerinə yetirilməlidir:

· illik siyahı hazırlanmalı və bu siyahı üzrə statistik müayinələrin sorğu anketlərini paylamaq üçün ünvanların siyahısı tərtib edilməlidir;

· səmərəli seçmə şəbəkəsi (müəssisələr çoxluğu) hazırlanmalıdır;

· müəssisələrdən sorğu yolu ilə alınmış məlumatlar ekstrapolyasiya edilməlidir;

· müxtəlif müayinələrin nəticələri təhlil edilməlidir;

· məlumatlar ekspertlər tərəfindən diqqətlə öyrənilməlidir.

Registrdən düzgün istifadə sorğu zamanı kiçik müəssisələrin statistik yükünə nəzarət etmək imkanı verir, eyni vahidləri təkrar seçməyə düşmək ehtimalından qoruyur.

Müəssisələrin  demoqrafiyasının (yaranmasının, ləğvinin, birləşməsinin, bölünməsinin və s.)  statistik məlumat mənbələri. Müəssisələrin strukturu və demoqrafiyası haqqında məlumatlara tələbat getdikcə artdığına görə, registrin aparılmasında  nəzərə alınmalıdır. Bu cür məlumatların real mənbəyi aşağıdakılardır:

· statistik vahidlərin dövlət registri üçün hüquqi vahidlərdən alınan məlumatlar;

· statistik tədqiqatların həm hazırlıq, həm də həyata keçirilmə mərhələlərində əldə edilən məlumatlar;

· inzibati registrlərin məlumatları. 

İnzibati mənbələrin məlumatlarının cəlb edilməsi. İqtisadiyyat üzrə məlumatlara tələbat durmadan artır, bu da müəssisədə statistik müayinə yükünün artmasına gətirib çıxarır. Ona görə də inzibati registrlərdən istifadə etməyə zərurət yaranır. 

Registrin aparılması. Dünyada statistik registrlərin yaradılması və aparılması üçün inzibati mənbələrdən getdikcə daha çox istifadə edilir. Bəzi ölkələr iki tip registrdə olan məlumatları birləşdirir, yəni bir neçə təyinatı olan registr yaradılır. Əgər ƏDV registri inzibati məlumatlar mənbəyidirsə (bəzi statistika institutlarının istifadə etdiyi), o halda digər vergi orqanlarına, sosial sığorta təşkilatlarına aid registrlərdən də istifadə etmək olar. Bu cür məlumatlar mübadiləsi prosesində inzibati və statistik registrlərin forma və məzmunu bir-birinə təsir göstərə bilər. Statistik registrlərin aparılması ayrıca əməliyyatlar kimi deyil, inzibati və statistik registrlərin hazırlanmasına yönəldilmiş əlaqələndirmə əməliyyatlarını nəzərdə tutur.

Məsələn: bina və avadanlıqlara qoyulan investisiyalar haqqında məlumatları toplamaq üçün yeni yaradılmış iqtisadi vahid haqqında məlumatlar dərhal registrin siyahısına daxil edilməlidir və ya iqtisadi vahidə dair hər bir dəyişiklik, məsələn, vahidin ünvanının istənilən dəyişikliyi olan kimi, o müvafiq vahidin sətrinə daxil edilməlidir və s.

Fəaliyyət növü və təsnifləşmə. Statistik vahidin iqtisadi fəaliyyət növlərində müxtəlif dəyişikliklər haqqında məlumat onun əsas fəaliyyət növü kodunun modifikasiyasına gətirib çıxara bilər.

Bu sahədə metodologiyaların idarə olunması Avrostat tərəfindən Biznes registr sahəsində qəbul edilmiş prioritetlər və qərarlar əsasında həyata keçirilir və bu sahədə görülən işlərin inkişafının qiymətləndirilməsində əsas alət kimi isə Avrostatın biznes registrlə bağlı illik keçirilən sorğusu əsas götürülür. 

Biznes registr konsepsiyaları digər ölkələrin milli registrlərinin əlaqələndirilməsinin aparılması üçün biznes registr nizamnaməsinin  ümumi qaydalarına əsaslansa da heç də həmişə praktiki cəhətdən bunların yerinə yetirilməsi mümkün olmur. Biznes registr nizamnaməsi registrlərin düzgün və səmərəli istiqamətlərinin müəyyən edilməsi üçün əlavə ehtiyac olunan məlumatların təmin edilməsi məqsədini daşıyır.

Statistik Vahidlərin Dövlət Registri konsepsiyasında bu məlumatların düzgün başa düşülməsi üçün aşağıdakı bölmələr verilmişdir:
· Əsas hissə: Məqsədlər, vahidlər, bazalar və məlumatların əldə edilməsi;
· Vahidlərin demoqrafiyası: Vahidlərdə baş verən dəyişikliklər və onların fasiləsizliyi;
· Müəssisə və yerli vahidlərdə baş verən dəyişikliklərin metodologiyası;
· Müəssisələrin fəaliyyətlərinin fasiləsizliyinin tədqiqatı;
· Demoqrafik bazanın işləməsinin və müəssisələrin fəaliyyətinin  fasiləsizliyinin müəyyən edilməsinin ümumi prinsipləri.
Əsas məqsəd bu məlumatların ölkənin milli xüsusiyyətlərini nəzərə almaqla Statistik Vahidlərin Dövlət Registrində əks olunmasını təmin etməkdir. Burada əsas amil registrin hansı məqsədlər üçün istifadə olunması və bu istifadə olunmanı tənzimləyən normativ hüquqi aktların olmasıdır. Statistik Vahidlərin Dövlət Registrinin cari və gələcək məqsədləri diqqətlə təhlil edilməli və registrin daha səmərəli inkişaf etdirilməsi müəyyən olunmalıdır. 
1. Statistik vahidlərin Dövlət registrinin saxlanılması və aparılmasının məqsədi

Registrin saxlanılması və aparılması daha çox inzibati mənbələrin məlumatlarına əsaslanır. Bu zaman inzibati və statistik məqsədlər üçün alınan məlumatların bir-birinə təsir etməsi mümkündür. Statistik və inzibati registrlərin birgə inkişaf etdirilməsi istiqamətində bu işlərin əlaqələndirilməsi, həmçinin məlumatların ötürülməsi zamanı statistik vahidlərin maraqlarına zərər vura biləcək hərəkətlərə yol verilməməlidir.

          Avropa İqtisadi Komissiyasının rəsmi statistikanın əsas prinsipləri kontekstində aşağıdakı iki prinsipi  özündə birləşdirir.

· Statistik məqsədlər üçün məlumat mənbələri kimi bütün mənbə növləri çıxış edə bilər, onlar statistik müşahidələrin nəticələri və inzibati qeydlər ola bilər. Lakin statistika təşkilatları bu məlumat mənbələrini seçərkən keyfiyyətli, zamanında, xərclər az tələb edən və respondentlərə düşən yükü nəzərə almalıdırlar.

· Statistik məqsədlər üçün yığılan fərdi məlumatlar fiziki və ya hüquqi şəxs olmasından asılı olmayaraq məxfiliyi qorunmaqla yalnız statistik məqsədlər üçün istifadə olunmalıdır.


Bu prinsiplər inzibati mənbələrlə statistik vahidlərin dövlət registri arasında olan məlumatların bir istiqamətdə hərəkət etməsi ehtiyacını aydın şəkildə müəyyən edir. Statistik vahidlərin ad və ünvanlarının, həmçinin iqtisadi fəaliyyət növləri üzrə fəaliyyət kodlarının əks olunmasına yol verilmir və onlar haqqında məlumatların əks olunması isə ümumi xarakter daşımalıdır.

Digər əsas prinsiplərdən biri isə yeni yaranmış statistik vahidlər haqqında məlumatların vaxtında alınması və onların registrdə əks olunmasını təmin etməkdir.


SVDR-in konseptual məlumat modeli statistik məqsədlər üçün Biznes Registrin nizamnaməsi əsasında çox sadə formalaşdırılmalı və onun 5 əsas prinsipinə uyğun olmalıdır. SVDR eyni zamanda müəssisə, hüquqi vahid və yerli vahid olan əsas anlayışları özündə birləşdirməli və bu vahidlər arasında əlaqələri müəyyən etməyə imkan verməlidir. Bu əlaqələr həmçinin müəssisələr qruplarını müəyyən etməyə imkan verməlidir. Bu məqsədlə SVDR aşağıdakı tələblərə cavab verməlidir: 

· Statistik vahidlərin müəyyən edilməsi və formalaşdırılması vasitəsi kimi, SVDR-in statistik məqsədlər üçün beynəlxalq standartlar səviyyəsində qəbul edilmiş bütün növ statistik vahidlərin formalaşmasına imkan verməsi; 

· Statistik müşahidələrin hazırlanması və bu işlərin aparılmasının əlaqələndiricisi vasitəsi kimi, SVDR əsasında statistik vahidlərlə bağlı bütün statistik müşahidələrin keçirilməsi, başdan-başa və ya seçmə metodların müəyyən edilməsi, təkrarçılığa yol verilməməsi, respondentlərə düşən yükün müəyyən edilməsi və seçmə müşahidələrin aparılması işlərinin optimal sxeminin müəyyən edilməsi üzrə işlərin hazırlanması və aparılmasının əhatə edilməsi;

· SVDR-də baş verən demoqrafik dəyişikliklərin tədqiqinin aparılması, iqtisadiyyatda müəssisələrin yaranması və ləğvi ilə bağlı qısamüddətli dəyişiklikləri xarakterizə  edən məlumatların əldə edilməsi;

· İnzibati mənbələrdən məlumatların alınması vasitəsi kimi, inzibati məlumatlar əsasında hüquqi şəxslər, filial və nümayəndəliklər və fərdi sahibkarlar barədə məlumatların yaradılması və yenilənməsi (aktuallaşdırma) və statistik müşahidələrin aparılması və iqtisadi göstərici kataloqlarının formalaşdırılması;

· Məlumatların yayılması vasitəsi kimi, SVDR müəssisələrin vəziyyəti və inkişaf dinamikasını xarakterizə edən çoxlu sayda iqtisadi göstəricilər formalaşdırmalıdır. SVDR əsasında kiçik və orta sahibkarlıq subyektlərinin monitorinqinin aparılmasına və eyni zamanda istifadəçilərin sorğularının cavablandırılması imkanını verməlidir. 

· SVDR-in əlaqələndirilməsi - digər dövlət registrlərinin əlaqələndirilməsinə imkan verməlidir. 



Registrin funksiyalarının müəyyən edilməsi, təhlil üçün registrə - identifikasiya, demoqrafik, iqtisadi, vahidlərin  idarə edilməsi, sahibkarlarla bağlı xüsusiyyətləri müəyyən edən və registrin digər registrlərlə əlaqələndirilməsini təmin edən məlumatlar daxil edilməlidir.

2. Statistik vahid anlayışı və vahidlərin növləri

Bu bölmənin məqsədi statistik vahid anlayışı və onun hüquqi vahid, müəssisə və yerli vahid anlayışları arasında əlaqənin müəyyən edilməsi, həmçinin hüquqi vahidlər əsasında yaradılan müəssisə formaları və bunların SVDR-də əks olunmasını təmin etməkdən ibarətdir.


“Rəsmi statistika haqqında” Azərbaycan Respublikasının Qanununa əsasən SVDR təsərrüfatçılıq-sahibkarlıq fəaliyyəti göstərən və qanunvericiliklə qadağan olunmayan digər fəaliyyət növləri ilə məşğul olan hüquqi və hüquqi şəxslərin maliyyə-təsərrüfat fəaliyyəti, əsas və qeyri-əsas fəaliyyətini səciyyələndirən ünvan və statistik göstəriciləri əks etdirir.


Statistik vahid – “Rəsmi statistika haqqında” Azərbaycan Respublikasının Qanunu əsasında rəsmi statistika üçün ilkin məlumatları təqdim edən, yaxud da statistiklər tərəfindən müşahidələrin aparılması, məlumatların toplanması və təhlili üçün müəyyənləşdirilmiş hüquqi (onların nümayəndəlik və filiallarıdır) və fiziki şəxslərdir.

Hüquqi şəxs – qanunla müəyyənləşdirilən qaydada dövlət qeydiyyatından keçmiş, xüsusi yaradılmış elə bir qurumdur ki, mülkiyyətində ayrıca əmlakı vardır, öz öhdəlikləri üçün bu əmlakla cavabdehdir, öz adından əmlak və şəxsi qeyri-əmlak hüquqları əldə etmək və həyata keçirmək, vəzifələr daşımaq, məhkəmədə iddiaçı və ya cavabdeh olmaq hüququna malikdir. Hüquqi şəxsin müstəqil balansı olmalıdır.

 Fiziki şəxs ​​​​– hüquq münasibətlərində öz adından iştirak edən şəxsdir. Azərbaycan Respublikasında bütün vətəndaşlar, Azərbaycan Respublikasının ərazisində daimi yaşayan və ya müvəqqəti qalan әcnәbilәr və vətəndaşlığı olmayan şəxslər fiziki şəxslərdir.

 Hüquqi vahid - hüquqi status verilmiş vahiddir. Statistik vahidlərin tənzimlənməsi təlimatına əsasən (statistik vahidlər üzərində müşahidənin aparılması və bu məlumatların istehsalının təhlil edilməsi  üçün Avropa İttifaqının 1993-cü il 15 mart 696/93 saylı təlimatı) hüquqi vahid anlayışına daxildir:

Hüquqi vahid dedikdə, fiziki və hüquqi şəxslər başa düşülür.

● 
şəxslərdən və ya onların malik olduqları və ya üzvü olduqları idarələrdən və ya ayrı-ayrı fərdi şəxslərin və ya müəssisələrin mülkiyyəti çərçivəsində həyata keçirilməsindən və ya onların bu müəssisənin işçiləri hesab edilib-edilməməsindən asılı olmayaraq, mövcudluğu qanunla tanınmış hüquqi şəxslər;

● 
müstəqil surətdə iqtisadi fəaliyyət göstərən fiziki şəxslər.
Təsərrüfat fəaliyyəti ilə məşğul olan hüquqi vahid öz fəaliyyətini müəssisə formasında təşkil edir.

          Müəssisə - Mülkiyyət formasından asılı olmayaraq, qanuna uyğun yaradılan və ictimai tələbatın ödənilməsi və mənfəət alması məqsədilə məhsul istehsal edən və satan, işlər görən və xidmətlər göstərən, hüquqi şəxs olan müstəqil təsərrüfat subyektidir. 

          Müəssisə fəaliyyətini bir və ya bir neçə yerdə (yerli vahiddə)  və növdə həyata keçirə bilər. 

         Yerli vahid - coğrafi cəhətdən müəyyən yerdə yerləşən və bir və ya bir neçə fəaliyyət növü həyata keçirən müəssisə və ya onun bir hissəsidir.

         Müəssisələr qrupu – müəssisənin iqtisadi inkişafının xarici genişlənməsini (müəssisənin genişlənməsi, birləşməsi, alınması, birgə fəaliyyəti və müəssisənin yerli və xarici müəssisələrdə iştirak payına sahib olmasını) özündə əks etdirən termindir. Müəssisələr qrupu bir-biri ilə hüquqi və ya maliyyə əlaqələri ilə bağlı olan müəssisələr assosiasiyası kimi xarakterizə olunur. Onlar istehsal, satış, mənfəət, siyasət və digər məsələlər üzrə qərar qəbul etmək üçün bir və ya bir neçə mərkəzi və maliyyə və vergi ödənişlərinin idarə olunmasını  mərkəzləşdirə bilərlər.

Müəssisə qruplarının uçotu, registrə cəlb edilməsi, qrupa daxil olan subyektlər arasında maliyyə əlaqələrinin müəyyənləşdirilməsi, fəaliyyətinin izlənilməsi və kompleks təhlili, onların ölkə iqtisadiyyatında rolunun və inkişaf meyllərinin müəyyən edilməsi üçün lazım olan məlumatların əldə edilməsi məqsədilə ölkə ərazisində qeydiyyatdan keçərək fəaliyyət göstərən iri müəssisələrin, səhmdar cəmiyyətlərin, tam xarici investisiyalı və müştərək müəssisələrin xüsusi statistik müşahidəsi təşkil olunmalıdır.
Statistik müşahidələrin təşkili, aparılması və nəticələrin alınması aşağıdakı mərhələləri nəzərdə tutur:

1.    müşahidə ediləcək obyektlərin siyahısının müəyyən edilməsi;

2. müşahidə növünün (seçmə müayinə və ya başdan-başa müşahidə) seçilməsi və dövriliyinin müəyyən edilməsi;

3. müəssisə birliklərinin fəaliyyətinin öyrənilməsi və təhlilinə dair göstəricilər sisteminin müəyyən edilməsi;

4. statistik müşahidələrin sorğu vərəqələrinin və onların doldurulmasına dair metodoloji izahatların hazırlanması;

5. məlumatların əldə edilməsi və işlənilməsi sxeminin müəyyən edilməsi;

6. məlumatların kompüterlərə daxil edilməsi, işlənilməsi və  nəzarəti üçün proqram təminatının hazırlanması;

7. müşahidənin sorğu vərəqələrinə  daxil edilmiş suallar üzrə məlumatların əldə edilməsi;

8. məlumatların kompüterlərə daxil edilməsi və işlənilməsi.
Statistik vahidlər  və hüquqi vahidlər arasında əlaqələrə baxdıqda bunları qeyd etmək lazımdır.
· Hüquqi əsaslı statistik vahid olan müəssisə üçün həmişə  yalnız bir hüquqi vahid olur ( hüquqi şəxs və ya fərdi sahibkar).
· Statistik vahid olan müəssisə bir və ya bir neçə hüquqi vahidlə əlaqədə ola bilər. Hüquqi vahidlər bu müəssisənin təsisçiləri kimi çıxış edə bilərlər.

Bu vahidlər arasında əlaqə və münasibətlər aşağıdakı sxem əsasında ola bilər.

      Hüquqi vahidlər 



     Statistik vahidlər

-işarəsi bunlar arasında əlaqənin heç də hər zaman daimi olmamasını göstərir.


- bir və ya bir neçə vahidin aid edilməsini göstərir

	Əlaqələrin subyektləri
	Bu əlaqələrin formalaşması üçün əsas (məlumat və prosedura)
	Qeyd (izah)

	Hüquqi vahid-Hüquqi vahid
	Hüquqi şəxsin təsisçiləri (iştirakçılar) haqqında məlumatlar  
	Sahiblik payını (iştirak payı) göstərməklə

	Statistik vahid-Statistik vahid
	Bir müəssisə ilə münasibətdə olması 
	M     St

 I        I

YV   YV

	Hüquqi vahid-Statistik vahid
	Statistik vahidin yaranması zamanı 
	Hüquqi əsasla statistik vahid arasında əlaqənin olması 


Bundan əlavə, SVDR-də bunlar əks olunmalıdır:

· hüquqi vahidlə onun hesabat verməli olduğu vahid arasındakı əlaqəsi;

· demoqrafik hadisə nəticəsində hüquqi vahidlər arasında əlaqələr;

· hüquqi şəxslər və onların struktur bölmələri arasında əlaqələr.

3. Vahidlərin demoqrafiyası: vahidlərdə baş verən dəyişikliklər 

Bir çox dövlətlərin inkişaf təcrübəsi göstərir ki, iqtisadi hadisə və proseslərin statistik öyrənilməsi üçün iki müxtəlif yanaşma formalaşmışdır. Birinci yanaşma sahə yanaşmasından, ikinci yanaşma isə makroiqtisadi konsepsiyadan irəli gəlir və ÜDM-ə daxil olan bütün məhsul və xidmətlərin həcmini əhatə etmək imkanını verən müəssisələr statistikasının təşkilinə əsaslanır. Müəssisələr statistikası iqtisadi fəaliyyətin iştirakçılarını və onların fəaliyyətini öyrənir. 
Bu proseslərin tədqiqinə iki cür - iqtisadi proseslərin iştirakçıları və öyrənilən hadisələr baxımından yanaşmaq olar. Birinci yanaşma institusional, ikinci isə funksionaldır. İnstitusional yanaşmada əsas fəaliyyət növü eyni olan müəssislər, funksional yanaşmada isə əmtəə istehsalı əsas götürülür. Bu bölmə statistik vahidləri əhatə edən əsas proseslər üçün ümumi qaydaları və eyni zamanda statistik vahidlərə təsir edən amilləri və onlar arasındakı əlaqələr haqqında məlumatlardan ibarətdir. Burada əsas diqqət müəyyən zaman anında əsas 3 statistik vahidə: müəssisə, yerli vahid və müəssisələr qrupuna  yönəlmiş və onlarda baş verən dəyişikliklərdir. Bu dəyişikliklərin öyrənilməsinin səbəbləri:

· Vahidlərdə baş verən dəyişikliklər və onların iqtisadiyyata təsiri ilə bağlı olan məlumatlara daimi ehtiyacın olması (məsələn: vahidlərin yaşaması, artım sürətləri, yarananların sayı, ləğvlər və birləşənlər);

· Statistik göstəricilərin statistik vahidlərin göstəriciləri əsasında formalaşdığından, onlarda baş verən dəyişikliklərin bu göstəricilərə təsiri;
· Baş verən dəyişikliklərin, statistik göstəricilərin statistik registr göstəriciləri ilə  əlaqələndirilməsi  Məsələn: dəyişikliklər qısa müddətli statistikanın struktur statistikası ilə bağlılığına necə təsir göstərir.  

Bu dəyişikliklərin idarə olunması izah edilərkən əsas məqam istifadə olunan terminlərə diqqət yetirilməsidir. Misal üçün, “yaranma” termini müxtəlif mənalar daşıya bilər. Həmçinin inzibati mənbələrdə yeni hüquqi vahidin yaranmasını əks etdirən məlumat mənasını daşıya bilər ki, bu da SVDR üçün yeni vahid haqqında məlumat mənbəyi ola bilər. SVDR-də əlavə qeydlərin aparılması iqtisadi sferada əvvəllər qeydə alınmamış iqtisadi subyektin yaranmasının əks olunmasıdır. SVDR-də qeyd olunan məlumatların emalı zamanı statistik vahidlərin hansı termin altında qeyd olunduğunu və yaranmanın əlaqələrini müəyyən etməsinə imkan verməsidir.

Bu bölmədə baş verən əsas demoqrafik hadisələrin istifadəçi nöqteyi- nəzərindən fərqləndirilməsinin izah olunması nəzərdə tutulur. Əsas diqqət müəssisə, yerli vahid və müəssisələr qruplarına yönəlmiş, lakin bəzi oxşar  proseduralar digər statistik vahidlərdə tətbiq oluna bilər. Baş verən demoqrafik hadisələr öyrənilərkən hadisələrin mövcud statistik vahidlərin mövcudluğuna və onlar arasında əlaqələrə təsir etməsini öyrənir. Bu əlaqələrin həcminin kifayət qədər geniş olması demoqrafik hadisələrin təcrid olunmuş şəkildə  tədqiq olunmasına imkan vermir. Eyni zamanda, statistik vahidin xüsusiyyətlərinin dəyişməsi də demoqrafik hadisə hesab olunur. Avrostatın təlimatına əsasən statistik vahidlərdə baş verən dəyişikliklər və onların fasiləsizliyi statistik vahidlərin xüsusiyyətlərindən asılı olaraq ölkələrin qanunvericiliyindən asılıdır.

Demoqrafik hadisələrin meyarı statistik vahidlərin müxtəlif növlərinin və onların əlaqələrinin kombinə edilmiş şəkildə dinamikasına əsaslanır. Bu meyarlar formalaşdırılarkən SVDR-in daxili və ya xarici istifadə olunması nəzərə alınmalıdır. Xarici istifadə öz növbəsində demoqrafik kateqoriyalara uyğun olaraq  biznes demoqrafiyasına və statistik məlumatlar bazasına bölünə bilər. Birinciyə misal olaraq, statistik vahidlərin yaranması və bağlanması (ləğvinin), ikinciyə misal olaraq isə statistik vahidlərin müəssisə qrupu kimi dinamikasının göstərilməsi üçün nəzərdə tutulur ki, bu da statistik vahidlərin yaranmasının və ləğvinin sayını zamanla kəmiyyət baxımından dəyişikliklərə təsirini əks etdirir. Lakin demoqrafik hadisələrin meyarlarının müəyyən edilməsi prinsipi xarici istifadəçilərin sorğularına əsaslansa da, onu yadda saxlamaq lazımdır ki, bu məlumatlar eyni zamanda statistik müşahidələrin aparılması üçün vacibdir.

Demoqrafik hadisələrin baş verməsini əks etdirən tipologiyalar:

1. İstehsal amillərinin birləşməsinin mövcudluğu ilə bağlı baş verən dəyişikliklər

1.1 İstehsal amillərinin birləşməsi nəticəsində yaranma

1.1.1  Müəssisənin yaranması

1.1.2  Yerli vahidin yaranması

1.1.3  Müəssisə qrupunun yaranması

1.2  İstehsal amillərinin birləşməsinin ləğvi nəticəsində

1.2.1  Müəssisənin ləğvi

1.2.2  Yerli vahidin ləğvi

1.2.3  Müəssisə qrupunun ləğvi

2. İstehsal amillərinin bölgüsü ilə bağlı baş verən dəyişikliklər

2.1 Bir müəssisənin hüdudları çərçivəsində istehsal amillərinin yenidən bölüşdürülməsi

2.1.1 Yerli vahidlər arasında istehsal amillərinin yenidən bölüşdürülməsi

2.2  Bir və daha artıq müəssisənin hüdudları çərçivəsində istehsal amillərinin yenidən bölüşdürülməsi

2.2.1 Müəssisələr birliyi

2.2.1.1 müəssisə qrupuna cəlb edilməməklə birləşmə   

2.2.1.2 müəssisə qrupu ilə birləşmə

2.2.1.3 bir neçə müəssisə qrupuna cəlb edilməklə birləşmə

2.2.2 Müəssisələrin parçalanması

2.2.2.1 müəssisə qrupuna cəlb edilməyən müəssisənin parçalanması   

2.2.2.2 müəssisə qrupuna daxil olan müəssisənin parçalanması

2.2.2.3 bir neçə müəssisə qrupuna daxil olan müəssisənin parçalanması

2.2.4 Müəssisənin yenidən təşkil olunması

2.2.4.1 müəssisə qrupuna cəlb edilməyən müəssisənin yenidən təşkil olunması

2.2.4.2  müəssisə qrupuna daxil olan müəssisənin yenidən təşkil olunması

2.2.4.3  bir neçə müəssisə qrupuna daxil olan müəssisənin yenidən təşkil olunması

2.3 Müəssisə qrupunun istehsal amillərinin yenidən bölüşdürülməsi

2.3.1 Birdən çox müəssisənin istehsal amillərinin yerli vahidləri vasitəsi ilə yenidən bölüşdürülməsi

2.3.2 Müəssisələr vasitəsi ilə istehsal amillərinin yenidən bölüşdürülməsi

2.4 Birdən çox müəssisə qrupunun istehsal amillərinin yenidən bölüşdürülməsi

2.4.1 Müəssisə qruplarının birləşməsi

2.4.1.1 Cəlb edilmiş birdən çox müəssisə qrupunun birləşməsi

2.4.2 Müəssisə qruplarının parçalanması

2.4.2.1 Cəlb edilmiş birdən çox müəssisə qrupunun parçalanması

2.4.3 Müəssisə qrupları arası istehsal amillərinin köçürülməsi

2.4.3.1 müəssisə qrupları arası müəssisənin köçürülməsi

2.4.4 Müəssisə qrupunun yenidən təşkil olunması

2.4.4.1 Birdən çox müəssisə qrupunun yenidən təşkil olunması

Yuxarıda qeyd edilən dəyişikliklər kateqoriyaları demoqrafik hadisənin baş verməsinin əsas növləri sayılır. Baş verən dəyişikliklər yalnız bir kateqoriyaya aid təsnifləşdirilməlidir. Lakin real həyatda baş verən dəyişikliklərin hansı kateqoriyaya aid edilməsində çətinliklər yarada bilir. Misal üçün iqtisadi sahədə fəaliyyət göstərən subyektin yenidən təşkil olunması nəticəsində  bəzi istehsal amillərinin yox olması zamanı bu hal üzrə ən uyğun münasib kateqoriya seçilməlidir.

Buna uyğun olaraq bu proseslərin milli səviyyəyə uyğunlaşdırılması və aparılması yerli qanunvericiliyi nəzərə alaraq aşağıdakı şəkildə olmalıdır.

3.1 Müəssisələrin yaradılması

Hüquqi vahidlər təsərrüfat fəaliyyətinin həyata keçirilməsi üçün müəssisələr yaradırlar. Bu, ən azı bir yerli vahidin yaranması ilə bağlıdır.


Müəssisələrin yaranması registrdə aparılan qeydiyyatın müşahidə edilməsindən daha geniş şəkildə başa düşülməlidir. Müəssisələrin demoqrafiyası material və qeyri-material tərkib hissələri kompleksinin təşkilinə, müəssisələrin fəaliyyətinin bərpa edilməsinə, həmçinin istehsal amillərinin digər istifadəçiyə keçməsinə aparan bütün təsərrüfat hərəkətlərini nəzərə alır.


Yeni yaradılmış müəssisələrin sayı və yeni qeydə alınanların sayı bir-birindən bir neçə səbəbə görə fərqlənir:

1. Registrə yeni subyektlərin yazılması yalnız öz fəaliyyətini müəssisə formasında təşkil edənlərə deyil, bütün növ vahidlərə aiddir. Məsələn, registrdə assosiasiyanın yazılması. Burada biz hər hansı bir müəssisənin yaranması ilə deyil, yeni qeydiyyatla qarşılaşırıq.

2. Çoxdan qeydiyyatdan keçmiş vahid təsərrüfat fəaliyyətinə başlayır. Bu halda biz registrdə yeni qeydiyyata alınma ilə deyil, yeni yaradılmış müəssisə ilə qarşılaşırıq.

3. Yeni qeydiyyatdan keçmiş hüquqi vahid fəaliyyətə müəyyən vaxtdan sonra başlayacağını bəyan edir. Bu halda biz hələlik müəssisə yaranması ilə deyil, registrdə yeni qeydiyyatla qarşılaşırıq.

4. Fiziki şəxs fəaliyyətini dayandırdıqdan sonra yenidən bərpa edir. Bu, fiziki şəxsin qeydiyyatı deyil, müəssisənin fəaliyyətinin bərpa edilməsidir (fiziki şəxs identifikasiya kodunu ömrünün axırınadək saxlayır).

5. Hüquqi vahid fəaliyyətini dayandırdıqdan sonra yenidən bərpa edir. Bu registrdə yeni subyektin yazılması deyil, müəssisənin fəaliyyətinin bərpa edilməsidir.

               3.2 Müəssisələrin ləğv edilməsi
          Registrdə müəssisənin ləğvini görmək və qeyd etmək onun yaranmasını görməkdən daha çətindir. Baxmayaraq ki, qanunvericiliklə subyektlər ləğv edilməklə bağlı fəaliyyətini dayandırdığı gündən 30 gün ərzində bu haqda registr aparan dövlət orqanlarına xəbər verməlidirlər. Registrdən subyektlərin çıxarılması məsələsi Azərbaycan Respublikası Vergilər Nazirliyi və qeydiyyat aparan digər mərkəzi icra hakimiyyəti orqanları arasında olan registrlərlə müntəzəm məlumat mübadiləsi əsasında həyata keçirilir.

          3.3 Tamamilə yeni müəssisənin yaradılması

Bu hadisə tədqiq olunan müəssisənin heç bir elementinin əvvəllər olmadığı, yəni bu hadisədə başqa müəssisələr iştirak etmədiyi halda baş verir. Deməli, bu, yeni istehsal amilləri kompleksinin yaradılmasıdır. Belə növ demoqrafik hadisənin təyin edilməsi üçün, həmçinin, müəssisənin «sıfırdan yaradılması» termini də istifadə edilir.  

Belə vəziyyət registrdə yeni hüquqi vahidin yazılması ilə həmçinin yeni yaranma üsulu ilə müəyyənləşdirilir.


Yeni hüquqi vahidin qeydiyyatı heç də həmişə onun yeni müəssisə yaratması demək deyildir. «Müəssisənin yaranması» hadisəsinin əsas elementi birləşmiş istehsal amillərinin yaranması haqqında danışmaq mümkün olan anın müəyyən edilməsidir. Həmin an kimi fəaliyyətin başlanacağının bəyan edilmiş tarixi qəbul edilir. Həmçinin fəaliyyətin aşağıdakı atributları olmalıdır: işləyənlərin sayı, iqtisadi fəallıq vəziyyəti, fəaliyyət növləri və heç olmasa, bir yerli vahidin qeydiyyatı.

Qeyd: Yaradılma tarixinin registrə daxil edilməsi hüquqi  vahidlərin təsis edilməsinə aid edilir, fəaliyyətə başlaması tarixi isə müəssisənin faktiki yaranma tarixi (birinci yerli vahidin yaranma tarixi) hesab edilir. Registrdə faktiki fəaliyyətə başlanılması və ya başlanılmasının nəzərdə tutulduğu tarix göstərilir. İkinci halda subyektlə əlaqə saxlanılmalı və fəaliyyətə başladığı tarix müəyyənləşdirilməlidir.


24 aydan çox fəaliyyətsizlikdən sonra fəaliyyətini bərpa edən müəssisələr Avrostatın metodologiyasına və beynəlxalq təcrübəyə uyğun olaraq yeni müəssisə kimi qəbul edilir. Registrdə bu vəziyyəti fəaliyyətin dayandırılma və bərpa edilməsi tarixlərinin müqayisə edilməsi ilə aydınlaşdırmaq olar.


Lakin Avrostatın tövsiyələrinə görə, təbii fəlakətlərlə əlaqədar fəaliyyətləri 24 aydan çox dayandırıldıqdan sonra bərpa edilmiş müəssisələr yeni müəssisələrə aid edilmir (onlar fəaliyyətdə olan müəssisələr kimi qəbul edilməlidir). Nə registrdə, nə də statistik tədqiqatlarda fəaliyyətin dayandırılmasının səbəbləri haqqında məlumat olmadığını nəzərə alaraq, gələcəkdə belə halların əlavə müəyyənləşdirilməsinə və kodlaşdırılmasına ehtiyac vardır.

Avrostat metodologiyasından fərqli olaraq, müəyyən zaman intervalında, fəaliyyəti olmayan müəssisələr Statistik vahidlərin Dövlət registrində yatmış müəssisə kimi qeyd olunur və bu müəssisələr statistik müşahidələrə cəlb olunmurlar. Müəssisə yenidən fəaliyyətə başladıqda, yeni müəssisə kimi deyil,  fəaliyyətini bərpa edən müəssisə kimi müəyyən olunur.

          3.4 Müəssisənin tam ləğvi

Müəssisənin tam ləğvi, əgər orada başqa müəssisə iştirak etmirsə, istehsal amilləri kompleksinin tamamilə dağıdılması deməkdir. Bu prosesdə başqa müəssisələr iştirak etmirlər. Bu növ demoqrafik hadisənin təyin edilməsi üçün müəssisənin «tam ləğvi» terminindən istifadə edilir. Registr                                                                                                                                                                                                                                                                                                                                                                                                                                                                                                                                                                                                                                                                                                                                                                                                    də bu hadisə hüquqi vahidin müraciəti əsasında qeyd edilir. Hüquqi vahid məlumat verməlidir ki, subyekt tamamilə ləğv edilmişdir (varisi yoxdur).

3.5 «İstehsal amillərinin udulması (mənimsənilməsi)» hadisəsi nəticəsində müəssisənin yaradılması və ləğv edilməsi

Bu hadisənin mahiyyəti ondan ibarətdir ki, hadisə zamanı müəssisə digər hüquqi vahiddən alınmış istehsal amillərinin bazasında fəaliyyətə başlayır.  İstehsal amillərinin mənimsənilməsi müəssisənin alınması, idarəçiliyə götürülməsi, müəssisədən istifadə edilməsi üçün icarəyə verilməsi ola bilər. 


Bu halda aşağıdakı vəziyyətlərin olması mümkündür:

1. Başqa vahidin istehsal vasitələrinin mənimsənilməsi anına qədər hüquq səlahiyyəti olmayan yeni müəssisənin yaranması;

2. İstehsal amillərinin mənimsənilməsi anında registrdə olan qeyri-fəal hüquqi vahidin təsərrüfat fəaliyyətinin fəallaşması;

3. Müəssisə üçün cavabdeh olan vahidin təşkilati-hüquqi formasının dəyişməsi.

Birinci və üçüncü vəziyyətdə registrdə aşağıdakılar baş verir:

· Yeni hüquqi vahidin və onun fəaliyyətinin yazılması;

· Müəssisə üçün cavabdeh olan hüquqi vahidin çıxarılması (identifikasiya kodunun tarixi bazaya keçirilməsi) və ya iqtisadi fəallıq kodunda müvafiq dəyişikliklərin aparılması yolu ilə «yatırdılması».
İkinci vəziyyətdə registrdə aşağıdakılar baş verir:

· İndiyə qədər «yatmış» vəziyyətdə olan hüquqi vahidin iqtisadi fəallıq vəziyyəti haqqında məlumatın dəyişməsi («qeyri-fəal subyekt» kateqoriyasından «fəal subyekt» kateqoriyasına keçirilməsi) və nəticədə fəaliyyətin aparılmasına dair başqa əlamətlərin dəyişdirilməsi: məsələn, fəaliyyətə başlama tarixinin, həyata keçirilən fəaliyyət növlərinin, işləyənlərin sayının, yerli bölmələrinin yazılışı və s;
· İndiyə qədər müəssisə üçün cavabdeh olan hüquqi vahidin çıxarılması (identifikasiya kodunun tarixi bazaya keçirilməsi) və ya iqtisadi fəallıq kodunda müvafiq dəyişikliklərin aparılması yolu ilə «yatırdılması».
3.6 «İstehsal amillərinin birləşməsi» hadisəsi nəticəsində müəssisənin yaradılması və ləğv edilməsi

İstehsal amillərinin təmərküzləşməsi iki və daha artıq müəssisə birləşdikdə baş verir. Bu zaman registrdə aşağıdakı dəyişikliklər baş verir:

· Yeni hüquqi vahidin və onun birləşmiş istehsal amillərinin bazasında həyata keçirilən fəaliyyətinin yazılması;

· Müəssisələri birləşməli olan hüquqi vahidlərin çıxarılması və ya iqtisadi fəallıq kodunda uyğun dəyişikliklərin aparılması yolu ilə «yatırdılması».
3.7 «İstehsal amillərinin parçalanması» hadisəsi nəticəsində müəssisənin   yaradılması və ləğv edilməsi


İstehsal amillərinin parçalanması nəticəsində bir müəssisədən bir neçə müəssisə yarana və müəssisələrin sayı çoxala bilər. Bu zaman registrdə aşağıdakı dəyişikliklər baş verir:

· İstehsal amillərinin parçalanması nəticəsində yeni yaranmış  hüquqi vahidlərin və onların fəaliyyətlərinin qeydə alınması;

· İstehsal amilləri parçalanan hüquqi vahidin kodunun tarixi bazaya köçürülməsi və ya iqtisadi fəallıq kodunda müvafiq  dəyişikliyin aparılması yolu ilə hüquqi vahidin «yatırdılması».

3.8 «İstehsal amillərinin ayrılması» hadisəsi nəticəsində


müəssisənin yaranması


İstehsal amillərinin parçalanması nəticəsində ayrı-ayrı müəssisə və müəssisələr yaranır. Bu zaman registrdə yalnız yeni hüquqi vahidlər və onların fəaliyyətləri haqqında məlumat qeydə alınır.


3.9 Yuxarıda göstərilən hadisələrin tədqiq edilmə imkanları


Yuxarıda göstərilən hadisələr zamanı ortaya çıxan dəyişikliklər registrdə öz əksini tapır, lakin bu kateqoriyalar bir-birindən o dərəcədə fərqlənmirlər. Məlum deyil, registrə daxil edilmiş hüquqi vahid hansı istehsal amilləri əsasında müəssisə yaratmışdır: mənimsənilmiş, parçalanmış və ya ayrılmış. Yalnız o məlumdur ki, müəssisə mövcud istehsal amillərinin bazasında yaradılmışdır və bu amillər hansı subyektlərdəndir. Eyni ilə, registrdən çıxarılan subyektlər üzrə  məlumdur ki, onun varisləri var. Lakin istehsal amillərinin başqa subyektə keçməsi yolu məlum deyil: parçalanmadan, mənimsənilmədən və ya birləşmədən.


Ola bilər ki, yaranma və ləğvlə bağlı registrə edilən dəyişikliklər (məsələn, «müəssisənin bölünməsi» hadisəsi nəticəsində) subyektlər tərəfindən başqa-başqa vaxtlarda verilə bilər və ya heç verilməyə də bilər. Ləğv edilən müəssisə tərəfindən göstərilən varislər registrə öz baza subyektləri barədə məlumat verməyə də bilərlər.


Qeyd olunanları aydınlaşdırmaq məqsədilə hüquqi vahidlərlə əlaqə yaratmaq, registrin məlumatlarını digər inzibati registrlərlə tutuşdurmaq  və uyğun qeydləri registrə daxil etmək lazımdır.


3.10 Müəssisənin fəaliyyətinin bərpa edilməsi


Müəssisənin fəaliyyətinin bərpa edilməsi hüquqi vahid fəaliyyətini həyata keçirərkən baş verir:

1. Müəssisənin fəaliyyətinin tam başa çatmasından sonra;

2. İflas və ya ləğv olunma vəziyyəti ilə əlaqədar olaraq müəssisənin fəaliyyəti dayandırıldıqdan sonra müsabiqəli istehsal nəticəsində.
           Birinci vəziyyət əksər hallarda fiziki şəxslərə aiddir: registrdə qeydə alınmış fiziki şəxslər arada fəaliyyətlərində olan fasilələrə baxmayaraq, öz kodlarını ömrünün axırınadək saxlayırlar və onlar fəaliyyətlərini bərpa edərkən kodları tarixi bazadan çıxarılır və «həyata qaytarılır».
Hüquqi şəxslər üçün fəaliyyətin bərpa edilməsinə «yatmış» vahidlərin fəaliyyətsizlik dövründən sonra fəallaşması aid edilir.

Yenidən həyata keçirilən fəaliyyət növü hətta əvvəlkindən fərqləndikdə də fəaliyyətini bərpa etmiş müəssisə ilə qarşılaşırıq.


Müəssisənin fəaliyyətinin bərpa edilməsi halları, əsasən iqtisadi fəallıq kodunun dəyişdirilməsi ilə müəyyən edilir (qeyri-fəal subyekt kateqoriyasının fəal subyekt kateqoriyasına dəyişdirilməsi).

          3. 11 Yerli vahidlərin yaranması və ləğv edilməsi


Yerli vahidlərin demoqrafik dəyişikliklərinin müəyyənləşdirilməsi və yerli vahidlərin demoqrafik statistikası, xüsusən, regionların iqtisadi inkişafının təhlili üçün böyük əhəmiyyət kəsb edir. Yerli vahidlər haqqında demoqrafik məlumatın həcmi həm registrdə, həm də statistik tədqiqatlarda yerli vahidlərin əsas demoqrafik yerdəyişmələri üzərində müşahidə aparmaq imkanı verir. Müəssisə daxilində yeni yerli vahidlərin yaranması, onların fəaliyyətlərinin bərpa edilməsi, həmçinin ləğv edilməsi bu dəyişikliklərin baş verməsi xarakterləri müəyyən olunmadan müşahidə edilir. Yerli vahidlərin müəssisədaxili və ondan kənara yerdəyişməsi haqqında məlumat yoxdur. Registrdə yalnız son dəyişiklik qeydə alınır, yerli vahidin yaranması və ləğvi. Bu dəyişikliklərin hansı yolla və hansı istehsal amillərinin bazasında baş verməsi nəzərə alınmır. Yerli vahid yerini dəyişərkən identifikasiya kodu dəyişmir, registrdə yalnız yerli vahidin ərazi kodu dəyişdirilir.
4. Müəssisə və yerli vahidlərin təşkilatı-hüquqi formalarına uyğun qeydiyyatı, baş verən dəyişiklikləri və ləğvi

1. Məhdud Məsuliyyətli Cəmiyyət

2. Səhmdar Cəmiyyət

3. Kommandit ortaqlığı 
4. Fərdi sahibkar

5. Tam hüquqlu (ortaqlıq) cəmiyyət

6.  Filial

7. Xarici kommersiya hüquqi şəxslərin nümayəndəliyi

                              Yenidən təşkil olunma

1. Bölünmə (əgər yeni cəmiyyət yaranmırsa)

2. Yeni cəmiyyətin yaranması nəticəsində bölünmə

3. Cəmiyyətin yenidən təşkil olunması

4. Cəmiyyətin birləşdirilməsi

5. Cəmiyyətlərin birləşməsi (çevrilməsi)

6. Cəmiyyətin bölünməsi (parçalanması)

               Ləğv olunma

1. Məhdud Məsuliyyətli Cəmiyyətin və Açıq Səhmdar Cəmiyyətlərin ləğvi

2. Cəmiyyətin fəaliyyətinin dəyişməsi nəticəsində Kommersiya hüquqi şəxslərin registrindən çıxarılması

3. Tərəfdaşlığın (ortaqlığın) ləğvi

1. Məhdud Məsuliyyətli Cəmiyyət (MMC) - kommersiya şirkətidir. Onun kapitalı səhmlərin nominal dəyərinin ümumi məbləğindən ibarətdir. MMC qapalı şirkətdir və onun səhmləri dövriyyə obyekti deyildir. Şirkət hüquqi şəxsdir.
2. Səhmdar Cəmiyyət (SC) - kommersiya şirkətidir. Onun səhm kapitalı səhmlərin nominal dəyərinin ümumi məbləğindən ibarətdir. SC açıq şirkətdir və onun səhmləri ictimai dövriyyə mövzusu ola bilər. Şirkət hüquqi şəxsdir. 
3. Kommandit ortaqlığı - elə bir ortaqlıqdır ki, məqsəd birgə müəssisənin səhm kapitalından istifadə etməklə kommersiya fəaliyyətini həyata keçirmək və ya iki və daha artıq şəxsin razılaşması əsasında birləşməsidir. Yalnız hüquqi və fiziki şəxslər kommandit ortaqlığının üzvləri ola bilərlər.  
4. Fərdi sahibkar - hüquqi şəxs yaratmadan fiziki şəxslərin gəlir əldə etmək məqsədilə yaratdıqları sahibkarlıq fəaliyyətinin bir növüdür.
5. Tam hüquqlu (ortaqlıq) cəmiyyət - ümumi şirkətdən istifadə etməklə kommersiya fəaliyyətinin həyata keçirilməsi və müqavilə əsasında kredit öhdəlikləri qarşısında məsuliyyətləri məhdudlaşdırılmayan iki və daha artıq şəxsin ortaqlığıdır. Yalnız hüquqi və fiziki şəxslər tam hüquqlu (ortaqlıq) cəmiyyətin üzvləri ola bilərlər.
6. Filial - müəssisənin olduğu yerdən kənarda yerləşən və onun funksiyalarının hamısını və ya bir hissəsini, o cümlədən nümayəndəlik funksiyalarını həyata keçirən ayrıca bölməsidir.
7. Nümayəndəlik - müəssisənin olduğu yerdən kənarda yerləşən və hüquqi şəxsin mənafelərini təmsil və müdafiə edən ayrıca bölməsidir.
4.1. Yenidən təşkil olunma

1. Bölünmə (əgər yeni cəmiyyət yaranmırsa) - cəmiyyətin aktivlərinin bir hissəsinin digər cəmiyyət tərəfindən əldə edilməsi və ya bir neçə cəmiyyətə verilməsidir. Bölgüdən sonra cəmiyyət öz fəaliyyətini davam etdirir və bu prosesdən sonra bölünən cəmiyyətin iştirakçıları və ya onların bir hissəsi əldə edilmiş cəmiyyətin iştirakçılarına çevrilirlər.   

2. Yeni cəmiyyətin yaranması nəticəsində bölünmə - cəmiyyətin aktivlərinin bir hissəsinin digər cəmiyyət tərəfindən əldə edilməsi və ya bir neçə cəmiyyətə verilməsidir. Bölgüdən sonra cəmiyyət öz fəaliyyətini davam etdirir və bu prosesdən sonra bölünən cəmiyyətin iştirakçıları və ya onların bir hissəsi əldə edilmiş yeni cəmiyyətin iştirakçılarına çevrilirlər.   

3. Cəmiyyətin yenidən təşkil olunması - cəmiyyətin bir növündən digər başqa bir növünə çevrilməsidir.

4. Cəmiyyətin birləşdirilməsi - cəmiyyət (alınmış cəmiyyət) bütün aktivlərinin digər müəssisəyə (alan cəmiyyətə) köçürülməsi və bu zaman cəmiyyətin ləğv olma proseduraları olmadan mövcudluğunu dayandırır. Birləşən (alınmış) cəmiyyətin hüquq və öhdəlikləri birləşdiyi cəmiyyətə (alan) keçməklə alınan cəmiyyət səhmdarları (payçıları) alan cəmiyyətin səhmdarlarına (payçılarına) çevrilirlər.

5. Cəmiyyətlərin birləşməsi (çevrilməsi) - iki və daha artıq cəmiyyətin öz aktivlərini yeni təsis edilmiş cəmiyyətə keçirməklə və bu zaman aktivlərini təqdim edən cəmiyyətlər ləğv olma proseduraları olmadan mövcudluğunu dayandırır. Birləşən cəmiyyətlərin səhmdarları yeni təsis edilmiş cəmiyyətin səhmdarlarına çevrilirlər.  

6. Cəmiyyətin bölünməsi (parçalanması) - iki və daha artıq cəmiyyətlər arasında  bütün aktivlərinin bölünməsidir və bu zaman aktivlərini təqdim edən cəmiyyət ləğv olma proseduraları olmadan mövcudluğunu dayandırır. Bölünmüş cəmiyyətin iştirakçıları yenidən təşkil olunmaya uyğun olaraq digər cəmiyyətlərin iştirakçılarına çevrilirlər. Bu zaman bu cəmiyyətlər yeni təsis edilmiş və əvvəllər fəaliyyət göstərən cəmiyyətlər ola bilərlər.   



4.2. Ləğv olunma

    Cəmiyyətlərin ləğvi (MMC və SC) - onların dövlət qeydiyyatını aparan orqan (Vergilər Nazirliyi) tərəfindən qeydiyyatının ləğv edilməsidir. 

1. Cəmiyyətin fəaliyyətinin dəyişməsi nəticəsində Kommersiya hüquqi şəxslərin registrindən çıxması - onların dövlət qeydiyyatını aparan orqan (Vergilər Nazirliyi) tərəfindən qeydiyyatının ləğv edilməsi və ya təşkilatı hüquqi formasının dəyişməsidir. 

2. Tərəfdaşlığın (ortaqlığın) ləğvi - tərəflər arasında bağlanmış müqavilələrin hüquqi qüvvəsinin itirməsi nəticəsində ortaqlığın ləğv olunmasıdır.

Bu proseslərin SVDR-də əks olunması təşkilatı-formaları təsnifatına uyğun olaraq aşağıdakı kimi qeyd olunur. 

1.   Ortaqlıqlar

1.1. Tam ortaqlıq

1.2. Kommandit ortaqlığı

     2.    Təsərrüfat cəmiyyətləri

     2.1. Məhdud məsuliyyətli cəmiyyət

     2.2. Əlavə məsuliyyətli cəmiyyət

     3.
  Səhmdar cəmiyyətləri
     3.1. Açıq səhmdar cəmiyyəti

     3.2. Qapalı səhmdar cəmiyyəti

     4. Kooperativ

     5. İctimai birlik (siyasi partiyalardan başqa)

     6. Fond

     7. İttifaq

     8. Digər kommersiya təşkilatı

     9. Digər qeyri-kommersiya təşkilatı

5. Müəssisələrin fəaliyyətlərinin fasiləsizliyinin tədqiqatı
Bu bölmə müəssisələrin fəaliyyətlərinin fasiləsizliyi tədqiqatının aparılması qaydalarını və müəssisələrin identifikasiya kodlarının SVDR-də saxlanılması və dəyişikliklərin işlənməsi şərtlərini əhatə edir. Müəssisənin fəaliyyətinin fasiləsizliyinin müəyyən edilməsi qaydaları bu anlayışın şərhindən irəli gəlir. Əgər istehsal amillərinin (xüsusən, məşğulluğun, avadanlıq və təchizatların, daşınmaz əmlakın, ərazinin, rəhbərliyin və müəssisənin etibarlılığının və qazanılmış münasibətlərinin qiyməti kimi  qeyri-material aktivlərin)  fasiləsizliyi olarsa, onda müəssisə fasiləsizliyini təmin etmiş hesab edilir. Bütün bu amillərin tədqiqi və baxılması çox mürəkkəb işdir.


Problemin mürəkkəbliyini nəzərə alaraq, əvvəlcə Avrostatın metodologiyasına müraciət etmək zəruridir. Orada adı çəkilən 3 meyar bütün istehsal amillərini əhatə edir və bunlar aşağıdakılardan ibarətdir.

· Müəssisənin ona nəzarət edən bir hüquqi vahidə məxsus olması; müəssisənin idarə edilməsinin fasiləsizliyi onun asılı olduğu hüquqi vahidin mövcud olmasının fasiləsizliyi ilə bağlıdır;

· Həyata keçirilən təsərrüfat fəaliyyəti: əsas fəaliyyət növündə baş verən dəyişikliklərin İqtisadi fəaliyyət növləri  təsnifatının sinif səviyyəsindən kənara çıxmaması və fəaliyyətin həmin sinif çərçivəsində davam etdirilməsi istehsal amillərinin fasiləsizliyi kimi qəbul edilə bilər. Bu meyar çox ehtiyatla tətbiq edilməlidir, xüsusən də iri müəssisələrə. Belə ki, bu müəssisələrin fəaliyyət növlərində tədricən baş verən dəyişmələr onların cari anda əsas fəaliyyət növlərinin yenidən təsnifləşdirilməsinə gətirib çıxara bilər. Bu halda, istehsal amillərinin davam etməsi mövcuddur; fəaliyyətin dəyişmələri müəssisənin fəaliyyətinin fasiləsizliyi nöqteyi-nəzərindən nəzərə alınmamalıdır;

· Fəaliyyətin həyata keçirildiyi yer: fəaliyyətin həyata keçirilmə yerlərinin daimiliyi müəssisənin fəaliyyətinin fasiləsizliyinə dəlalət edə bilər (müəssisənin müştəriləri onun yerləşdiyi yerdən asılı ola bilər, deməli, müəssisənin «etibarlılığı» kimi qeyri-material amillə qarşılıqlı asılılıq yarana bilər). 

      Bu problemə aid olan Avrostatın yuxarıda verilmiş meyarlarını və metodoloji qeydlərini nəzərə alaraq, müəssisələrin fəaliyyətlərinin fasiləsizliyinin müəyyən edilməsinin aşağıdakı prinsipləri təklif edilir:

          1. Yuxarıda adı çəkilən meyarların ən azı ikisi eyni vaxtda baş verməmişsə, müəssisə fasiləsizliyini saxlamış kimi qəbul edilir.

         Bu kateqoriyaya həmçinin aşağıdakıları aid etmək lazımdır:

· Mövsümi fəaliyyət göstərən müəssisələr (registrdə bunlar ayrılmır, lakin elələrini böyük ehtimalla həyata keçirdikləri fəaliyyət növünə görə müəyyən etmək olar);                             
· Müxtəlif səbəblərə (sahibkarın hərbi xidmətə çağırılması, xəstələnməsi və s.)  görə öz fəaliyyətlərini dayandırmış və bundan 24 ay keçməmiş yenidən bərpa etmiş müəssisələr.

        2. Yuxarıda qeyd edilən meyarların ən azı ikisi eyni vaxtda baş vermişsə, müəssisə fasiləsizliyini itirmiş kimi qəbul edilir:

· Müəssisənin idarə edilməsi üçün qəbul edilmiş təşkilati-hüquqi formanın dəyişməsi müəssisə üçün məsuliyyət daşıyan hüquqi vahidin registrdən çıxarılması və yeni məsul hüquqi vahidin yazılması ilə nəticələnir;

· Əsas fəaliyyət növünün dəyişdirilməsi (İFNT sinfinin dəyişdirilməsi) hər il statistik tədqiqatların nəticələri əsasında, qalan müəssisələr (statistik tədqiqatlarla əhatə edilməyənlər) üçün isə subyekt tərəfindən registrdə bəyan edilmiş fəaliyyət növü üzrə müəyyənləşdirilməlidir;

· Yerləşdiyi yerin dəyişdirilməsi, təsərrüfat fəaliyyətinin həyata keçirildiyi əsas yerin dəyişdirilməsi, yəni idarəetmə aparatı yerləşən yerli vahidin yerinin dəyişdirilməsi deməkdir.

          Müəssisələrin bütün məcmusunun istehsal amillərinin fasiləsizliyi haqqında məlumatın kodlaşdırılması üçün aşağıdakı təsnifat təklif edilir:

   5.1 Müəssisələrin fəaliyyətlərinin fasiləsizliyi təsnifatı
1 Tam yeni müəssisə
2 Davam edən müəssisə
3 Aşağıdakı dəyişikliklər əsasında istehsal amillərinin fasiləsizliyini itirmiş müəssisə:

31 hüquqi vahidi, yerləşdiyi yeri və əsas fəaliyyət növünü
32 hüquqi vahidi və əsas fəaliyyət növünü
33 hüquqi vahidi və yerləşdiyi yeri 

34 Əsas fəaliyyət növünü və yerləşdiyi yeri

Fasiləsizliyin 1-ci kateqoriyası demoqrafik dəyişikliklərin 111 kodlu kateqoriyasına uyğun gəlir, 3-cü kateqoriyası isə 112-11N (istehsal amillərinin hər bir yerdəyişməsi  müəssisənin fəaliyyətinin fasiləsizliyinin itirilməsi demək deyildir) diapazonunda olan demoqrafik dəyişikliklərlə mütləq olmayaraq, həmçinin 126-12N diapazonunda müəssisənin fəaliyyətinin bərpa edilməsini müəyyən edən demoqrafik dəyişikliklərlə uzlaşa bilər.

     Yuxarıda verilmiş məlumatların kodlaşdırılmasının, SVDR-dən və statistik tədqiqatlardan statistik registrə yığılmış məlumatlardan istifadə etməklə, avtomatlaşdırılmış şəkildə həyata keçirilməsi nəzərdə tutulur. Müəssisənin fəaliyyətinin fasiləsizliyinin itirilməsi, eyni vaxtda, sonrakı bölmədə göstərildiyi kimi, ona yeni identifikasiya kodunun verilməsi və əvvəlki kodun tarixi bazaya keçirilməsi ilə nəticələnəcək.
5.2 Demoqrafik bazanın işləməsinin və müəssisələrin fəaliyyətinin fasiləsizliyinin müəyyən edilməsinin ümumi prinsipləri


Nəzərdə tutulur:

1. Təsərrüfat subyektlərinin registrinin (statistik registrin) xüsusiləşdirilmiş modulu kimi müəssisələrin və yerli vahidlərin demoqrafik bazasının yaradılması;

2. Müəssisələrin fəaliyyətinin fasiləsizliyinin müəyyənləşdirilməsi üçün statistik registrə müəssisələrin və yerli vahidlərin əlavə eyniləşmə göstəricisinin artırılması. Bu işin həyata keçirilməsi üçün SVDR-nə daxil edilmiş hüquqi vahid məfhumundan statistik registrin subyektinə, yəni hüquqi vahid tərəfindən yaradılan müəssisəyə keçid alqoritminin işlənməsi tələb edilir. Bu alqoritmin quruluşu bu metodoloji materialın 2-ci bölməsində verilmişdir;
3. SVDR-nin və statistik tədqiqatların məlumatları əsasında istehsal amillərinin fasiləsizliyi haqqında məlumatın müəyyən alqoritm üzrə qeyd edilməsi.

Qeyd:

Statistik registrdə müəssisələr ikili eyniləşmə ilə üzləşə bilər:

· Müəssisələrə nəzarət edən hüquqi vahidin kodu; bu kod xarici kod hesab edilir:

· Hüquqi vahidə məlumdur və o, bu koddan təsərrüfat dövriyyəsində, inzibati orqanlarla, həmçinin statistik orqanlarla əlaqələrdə istifadə edir;

· Digər inzibati, həmçinin rəsmi registrlər aparan orqanlara məlumdur;

· Göndərilən statistik hesabat formalarını təcəssüm etdirmək üçün statistik orqanlar tərəfindən istifadə edilir.

· Statistik identifikasiya nömrəsi, yalnız statistika orqanlarına məlumdur və müəssisələrin fəaliyyətlərinin fasiləsizliyinin müəyyənləşdirilməsi üçün istifadə edilir.

Demoqrafik dəyişikliklər bazası ayrı-ayrı hissələrdən təşkil edilə bilər:
· Yeni və fəaliyyətini bərpa etmiş müəssisələr hissəsi;

· Ləğv edilmiş müəssisələr hissəsi;

· Yeni yaradılmış və fəaliyyətlərini bərpa etmiş yerli vahidlər hissəsi;

· Ləğv edilmiş yerli vahidlər hissəsi.

Bundan başqa araşdırılması tələb edilən vəziyyətlərin bazasının yaradılması nəzərdə tutulur. Bu, yeknəsək məlumata malik olmayan müəssisə və yerli vahidlərə aid ediləcək.

Demoqrafik bazanı təchiz edəcək mənbələr aşağıdakılardır:

· SVDR üçün hüquqi vahidlərdən alınan məlumatlar;

· Statistik tədqiqatlardan həm hazırlıq, həm də həyata keçirilmə mərhələlərində alınan məlumatlar.

Statistika orqanlarına bir başa müraciət əsasında SVDR-nə hər gün hüquqi vahidlər və onlarda və onların yerli vahidlərində olan dəyişikliklər haqqında məlumatlar daxil edilir. Uyğun məlumatlar SVDR-dən statistik registrə, daha sonra isə demoqrafik bazaya daxil olacaq. Statistik registr demoqrafik məlumatlarla SVDR-dən ayda bir dəfə və statistik tədqiqatlardan isə ildə bir dəfə təchiz ediləcək.


Müxtəlif mənbələrdən daxil olan məlumatlar onların yeksənəkliyi baxımından ətraflı şərtlər üzrə nəzarət olunmalıdır. Demoqrafik bazaya nəzarətdən keçmiş müəssisə və yerli vahidlər daxil ediləcəklər.


Demoqrafik baza il ərzində baş vermiş demoqrafik dəyişiklikləri özündə cəmləşdirəcək. İl qurtardıqdan sonra isə ilkin və yekun məlumatlar tarixi bazaya köçürülərək orada saxlanılacaq.


Müəssisələrin fəaliyyətlərinin fasiləsizliyinin və onların uyğun işarələrinin tədqiqi statistik registrdə ildə bir dəfə aparılacaq (tədqiqatların hazırlıq anından qabaq). Müəssisələrin işarələnməsi və bu işarələrdən istifadə etmə qaydaları haqqında təkliflər 4-cü bölmədə verilmişdir. 


Rübdə bir dəfə müəssisələrin və yerli vahidlərin demoqrafiyası haqqında yekun cədvəllər tərtib ediləcəkdir. Bu məlumatlar ümumi xarakterli olub, demoqrafik dəyişikliklərin səbəblərini təfsilatı ilə göstərməyəcək. Yuxarıda göstərilən tədqiqatlardan məlumatlar demoqrafik bazaya daxil edildikdən, onlar SVDR-nin məlumatları ilə tutuşdurulduqdan və demoqrafik bazaya əlavələr edildikdən sonra rüblər üzrə dolğun cədvəllər tərtib ediləcəkdir. İldə bir dəfə müəssisələrin fəaliyyətlərinin fasiləsizliyi haqqında yekun cədvəllər işlənib hazırlanacaqdır. 


Demoqrafik baza Dövlət Statistika Komitəsinin mərkəzi aparatında yaradılır və aktuallaşdırılır. Oradan yerli statistika orqanlarında yerli əhəmiyyətli təhlillərin aparılması üçün müəyyən alqoritmlə regional bazalar ayrılır.


Gözlənilən nəticələr:


Demoqrafik bazanın və müəssisələr hissəsinin fasiləsiz kimi qeyd olunmuş tərkibi aşağıdakıların həm sayını, həm də siyahısını almağa imkan verəcəkdir:

· müəssisələrin (müəyyən vəziyyətə görə);

· yeni yaranmış və ləğv olunmuş müəssisələrin (rübdə bir dəfə əvvəlki rüb üçün);

· fasiləsiz müəssisələrin (ildə bir dəfə müəyyən vəziyyətə görə);

· fəaliyyətinin fasiləsizliyini itirən müəssisələrin (ildə bir dəfə müəyyən vəziyyətə görə).

Bazadan alınmış cədvəllər müəssisələr məcmusunun təhlili üçün ilkin material kimi çıxış edəcəkdir.
Cari dəyişikliklər Statistik vahidlərinin dövlət registrinə və demoqrafik və qeyri-demoqrafik dəyişikliklər bazasına aşağıdakı kimi daxil edilir: 

· hər gün – yeni yaradılmış təsərrüfat subyektlərinin qeydiyyatı, təkrar qeydiyyatı və ləğvlərinin qeydiyyatı haqqında məlumatlar əsasında;

· rübdə bir dəfə - cari statistik hesabatlar əsasında;

· ildə bir dəfə - illik hesabatların yekunları əsasında;

· bir dəfə - təsərrüfat subyektlərinin siyahıyaalınması əsasında (əgər həyata keçirilərsə).

Təsərrüfat subyektlərinin iqtisadi fəallıq vəziyyəti illik və cari statistik hesabatlar əsasında və həmçinin digər inzibati registrlərdən rübdə bir dəfə alınan məlumatlar əsasında müəyyənləşdirilir. 

Mövsümi müəssisələrin, idarə və təşkilatların fəallıq vəziyyəti illik statistik məlumatlar əsasında müəyyən edilir.

Statistik vahidlər üçün aşağıdakı fəallıq vəziyyətləri müəyyənləşdirilmişdir:

· vahid haqqında heç bir məlumat yoxdur;

· vahid fəaldır;

· vahid fəal deyil (“yatmış” vahid);

· vahid ləğv olunma ərəfəsindədir;

· yeni yaranmış vahid.

Öz nizamnaməsinə (əsasnaməsinə) uyğun olaraq fəaliyyət göstərən və statistik hesabatlar təqdim edən müəssisə, təşkilat və idarələr “hesabat təqdim edən vahid” kimi qeyd edilir.

Vahid haqqında heç bir məlumat yoxdur - haqqında 3 ildən çox müddətdə heç bir məlumat olmayan və SVDR-də göstərilən ünvanda tapılmayan statistik vahidlər üçün şamil edilir.

Vahid fəaldır - statistik müşahidələr və inzibati registrlərin məlumatları əsasında, fəaliyyət göstərən və ya bir aydan az müddətdə işləməyən statistik vahidlərə şamil edilir.

Vahid fəal deyil (“yatmış” vahid ) - statistik hesabatlar və inzibati registrlərin məlumatları əsasında, bir aydan çox, lakin üç ildən az müddətdə işləməyən statistik vahidlərə şamil edilir.

Əgər statistik vahid cari ildə öz maliyyə, istehsal və ya digər fəaliyyəti haqqında hesabat təqdim etmirsə (işləyənlərin sayı haqqında məlumatdan başqa) və ya “0” göstəricisi ilə təqdim edirsə, “yatmış” hesab edilir və statistik registrin tərkibində cari ilin sonunadək müşahidə edilir. 

          Vahid ləğv olunma ərəfəsindədir - ləğv olunma prosedurası başlanılan, lakin ləğv qeydiyyatı aparılmamış statistik vahidlərə onların ləğvini qeydiyyata alan orqanların məlumatları əsasında şamil edilir.

Əgər hüquqi şəxsin ləğv olunma prosedurası cari il ərzində başlanıbsa, onda bu statistik vahid il qurtaranadək statistik registrdə müşahidə edilir. Belə vahidlər sonrakı ilin statistik registrinə daxil edilmir. Lakin əgər ləğv olunacaq statistik vahid öz borc öhdəliklərinin ödənilməsi məqsədi ilə və ya başqa səbəblərdən iqtisadi fəaliyyət göstərirsə, onda onun sonrakı iqtisadi vəziyyəti sahə subregistrində müşahidə edilir.

Yeni yaranmış vahid - yeni yaradılmış təsərrüfat subyektinə şamil edilir və qeydiyyat anından onun iqtisadi fəallığının müayinəsinədək və ya dövlət statistika orqanlarına statistik hesabatların təqdim etdiyi anadək saxlanılır.

Bu vaxt ərzində yeni yaradılmış statistik vahid statistik registrə daxil edilmir. Yeni yaradılmış vahidlərin sonrakı vəziyyətinin müəyyən edilməsi üçün yerli statistika orqanları ilə birlikdə müayinələr aparılmalıdır. Yeni yaradılmış vahidlərin qeydiyyat anından  6 ay keçdikdən sonra dövlət statistika hesabatları təqdim edilərsə, yaxud digər inzibati registrlərdə (vergi, gömrük və s.) məlumat olarsa, bu vahidlərə “fəal vahid” statusu verilir və onlar statistik registrə daxil edilir.

Əgər 6 ay müddətində yeni yaradılmış təsərrüfat subyekti öz fəaliyyəti haqqında heç bir ünvana məlumat verməmişdirsə, onda bu statistik vahid “yatmış” vahid kimi müəyyənləşdirilir və 3 il müddətində SVDR-in tərkibində “yatmış” vahid kimi müşahidə edilir. 3 il keçdikdən sonra bu vahid fəaliyyətə başlamazsa, onda o, “vahid haqqında heç bir məlumat yoxdur” statusu alır və sonralar statistik registrə daxil edilmir.

Əgər əvvəllər fəal olmuş vahid uzun müddət (bir ildən çox) fəaliyyət göstərməzsə, onda onların siyahıları sahə şöbələri tərəfindən qeyri-fəal subyektlərin kodları ilə birlikdə registrləri aparan bölməyə təqdim edilir. Bunun əsasında registrin məlumat bazasında bu subyektlər “yatmış” vahid kimi qeyd edilir, sonralar onların vəziyyəti SVDR-də müşahidə edilir və bu vəziyyət 3 ilə qədər saxlanılır. Əgər üç il keçdikdən sonra bu subyektlər fəaliyyətlərini bərpa etməzlərsə, onların fəallıq vəziyyəti “vahid haqqında heç bir məlumat yoxdur” kimi  qeyd edilir.

Fəaliyyətini bərpa etmiş subyektə yenidən  “fəal” statusu qaytarılır. Sonralar bu subyekt statistik müşahidələrə cəlb edilir və təqdim edilən statistik hesabatlar əsasında o, “hesabat verən” statusu alır və statistik registrə daxil edilir.

İqtisadi qeyri-fəal subyektlərin vəziyyəti digər inzibati orqanların məlumatları əsasında müşahidə edilir. Fəaliyyətlərini bərpa etmiş subyektlər aşkar edilərsə, subyektin hal-hazırda həyata keçirdiyi əsas fəaliyyət növünün müəyyənləşdirilməsi məqsədi ilə müayinə aparılır.

Statistikanın əsas istiqamətlərindən biri vahid dövlət registri əsasında inzibati və statistik registrin təkmilləşdirilməsi və inkişaf  etdirilməsidir. Makroiqtisadi göstəricilərin düzgün hesablanmasının təmin edilməsində əsas amil təsərrüfat subyektlərinin uçotunun  tam aparılmasıdır. Hüquqi şəxslərin və onların xüsusi bölmələrinin fəaliyyətlərinin  statistik müşahidəsi statistik registrin köməyi ilə aparılır. 
6. Bazalar: Statistik registrlər, registr bazalarının aktuallaşdırılması və inkişaf etdirilməsi

Registrlər öz təyinatına görə inzibati, statistik və s. ola bilər. Lakin, onların inteqrasiyası və istifadəçilərinin sayının artırılması üçün məlumatlar bloklara bölünür. Biznes registr əsasən aşağıdakı bloklardan ibarətdir:

- identifikasiya bloku;

- ünvan bloku;

- təsnifat bloku;

- istinad (məlumatın mənbəyi) bloku;

- açıq (göndərilə bilən) göstəricilər bloku və s.

İnzibati registrdən statistik məsələlərin həllində istifadə edilir və onun əsas sxemi aşağıdakı kimidir.

Registrdə hər bir iqtisadi vahid və təsnifləşdirilmə əlamətləri kodlaşdırılır. Bu kodlar iqtisadi vahidin  ərazi üzrə yerləşməsini, tabeçiliyini, iqtisadi fəaliyyət növlərini, mülkiyyət və təşkilati-hüquqi formalarını birmənalı identifikasiya (eyniləşdirməyə) etməyə imkan yaradır.

Statistik registr  dedikdə, müəssisə və təşkilatların, yaxud iqtisadi vahidlərin statistik məqsədlər üçün istifadə olunan təsnifləşdirilmiş siyahısı başa düşülür. Registrə müəssisə və təşkilatların fəaliyyət növləri, dövriyyəsi, işləyənlərin sayı, əmək haqqı fondu,  torpaq sahələri, mal-qara və sair iqtisadi göstəricilər də daxil olunur. Registr formalaşdırılarkən, ilk növbədə, registrin qarşısına qoyulan məqsədlər müəyyənləşdirilir. Sonra isə  registrin aparılması prinsipləri, tərkibi, onu əks etdirən vasitələr, registrin kağız üzərində və elektron daşıyıcılarda aparılması qaydası, əsas göstəricilərin siyahısı, məlumatların arxivləşdirilməsi və mühafizəsi qaydaları hazırlanır.

Statistik registrin mahiyyət və xarakteri həm də milli amillərlə müəyyən olunur. Birinci amil, registr qarşısında qoyulan məqsəddir. Son vaxtlaradək başdan-başa uçot üstünlük təşkil etdiyindən registrlərdən statistik müşahidələrin aparılmasında deyil, sadəcə olaraq məlumat mənbəyi kimi istifadə olunurdu. İkinci mühüm amil, statistik registrdən istifadəyə dair hüquqi əsasların mövcudluğudur. Üçüncü amil, müəssisənin normal fəaliyyəti üçün bəzi məlumatların təqdim edilməsinin könüllü olmasıdır. Nəhayət, registrin yaradılması və aparılması ilə bağlı xərclər və buna ayrılan vəsaitlər şəraitdən asılı olaraq dəyişə bilər.

Registrin inkişafının əsas istiqamətlərindən biri yeni proqram-texnoloji vasitələrin yaradılmasıdır. Mənəvi köhnəlmiş proqram-texnoloji vasitələr məlumatların səmərəli işlənməsini və istifadəçilərə məlumat və metaməlumatların birbaşa verilməsini təmin etmir. Ölkədə bir-biri ilə qarşılıqlı əlaqədə olan avtomatlaşdırılmış məlumat bankının yaradılması üçün aşağıdakıların həyata keçirilməsi zəruridir:

· statistika təcrübəsində dünya standartlarına cavab verən müasir iqtisadi-statistik təsnifatların yaradılmasının inkişafı və təkmilləşdirilməsi, onların əsasında seçmə müşahidə yolu ilə hərtərəfli, kompleks, obyektiv və doğru-düzgün statistik məlumatların  hazırlanması;

· SVDR-nin inkişaf etdirilməsi, dolğunluğun təmin edilməsi (registrdən kənarda heç bir  obyekt qalmamalıdır);

· müxtəlif registrlərin qarşılıqlı əlaqəsinin təmin edilməsi;

· registrlər əsasında avtomatlaşdırılmış məlumat bazasının yaradılması.

Registrə qoyulan tələblərin həyata  keçirilməsi aşağıdakı nailiyyətlərin əldə edilməsinə imkan yaradacaqdır:
· ölkədə aparılan sosial-iqtisadi islahatların statistik məlumatlarla təmin edilməsi;

· dövlət məlumat sistemi və ehtiyatlarının yaradılması;

· müasir texnologiya və texnika əsasında statistika məlumatlarının toplanması, işlənməsi və yayılmasının təkmilləşdirilməsi;

· seçmə müşahidənin aparılması üçün registrdən istifadəyə şəraitin yaradılması.

İnzibati və statistik registrlərin inkişafı, onlardan daha səmərəli istifadə registrin normativ hüquqi bazasının təkmilləşdirilməsindən asılıdır. 

Statistik registrin məlumat bazasında müəssisələrin, onların istehsal etdiyi ümumi daxili məhsulun uçotu, onlar tərəfindən həyata keçirilən əsas əməliyyatların (istehsal edilən məhsul, mülkiyyətdən  alınan və ödənilən gəlirlər) məlumatları əks etdirilməlidir. Müəssisələrin statistik registrə və baş məcmuya daxil edilməsi onlarda statistik müşahidənin aparılmasına imkan verir.

Statistik müşahidələrin ərazi prinsipi üzrə təşkilinin təkmilləşdirilməsi yerli vahidlərin tam şəkildə statistik registrə cəlb edilməsini tələb etdiyindən registrin məlumat bazasının quruluşu və məlumatın tərkibinə yenidən baxılmalıdır.

Registrin keyfiyyətinin yüksəldilməsi üçün əsas istiqamətlərdən biri inzibati mənbələrdən istifadə etməklə registrlərin aktuallaşdırılması və registrdə olmayan lakin fəaliyyət göstərən obyektlərin registrə daxil edilməsidir.

Statistik registrin aparılmasının, inkişafının və istifadəsinin normativ hüquqi bazasının  təkmilləşdirilməsi üçün aşağıdakıların həyata keçirilməsi tələb edilir: 

· registrin keyfiyyətini yüksəltmək və aktuallığını təmin etmək üçün, qeydiyyatda olan obyektlərin demoqrafiyasının izlənməsi;

· statistik müşahidələrin əhatəliliyinin inkişaf etdirilməsi məqsədilə registrdə olmayan obyektlərin müşahidəyə cəlb edilməsi;

· sahibkarlıq fəaliyyəti ilə məşğul olan, lakin qeydiyyata alınmayan vətəndaşların registrə daxil edilməsi üçün xüsusi təşkilati tədbirlər görülməli, təlimat-metodoloji materialların yenidən işlənməsi;

· dövlət qeydiyyatı orqanları, vergi orqanları və ayrı-ayrı fəaliyyət növlərinə lisenziya verən orqanlarla əlaqələrin yaradılması, onların məlumatlarının registrə daxil edilməsi;

· ərazilər üzrə statistik registrin və baş məcmunun aparılmasının təmin edilməsi;

· inzibati və statistik registrlərin aparılması üçün istifadə edilən təsnifatların beynəlxalq analoqlarının sonuncu versiyalarına uyğunlaşdırılması, ölkədə gedən inkişafla əlaqədar baş verən dəyişikliklərin nəzərə alınması və onların tətbiqi üzrə metodoloji təminatlarının inkişaf etdirilməsi.

Bu istiqamətdə tədqiqat işi aparılmalı, uçotun metodologiyası yenidən işlənməli və aşağıdakı məsələlər həll edilməlidir: 

· xüsusi nomenklatura əsasında yerli vahidlərin mənsubiyyət sahəsi və tipinin müəyyənləşdirilməsi;

· yerli vahidlərin iqtisadi fəaliyyətinin xüsusiyyətlərini nəzərə alaraq onların uçotunun təşkil edilməsi (həkimlərin xəstələrin yanına getməsi, repetitor-müəllim fəaliyyəti, yarmarkalarda ticarət  və s.);

· yerli vahidlərin yerləşdirdiyi yerin dəqiq coğrafi kodunun və ünvanının müəyyən edilməsi;

· yerli vahidlər üzrə məlumatların aktuallaşdırılması.

Beynəlxalq təsnifatların tətbiq edilməsi registrdə uçota alınan təsərrüfat subyektlərinin faktiki fəaliyyəti haqqında tam məlumat almağa imkan verir. Eyni zamanda hesabat dövründə təsərrüfat subyektlərinin əsas fəaliyyət növü müəyyən edilir.

Registrin məlumatlarının keyfiyyəti  bütün istifadəçilərin, ilk növbədə   statistikanın tələbini ödəməlidir. Ona görə registrin keyfiyyətini yüksəltmək üçün aşağıdakı tədbirlərin həyata keçirilməsi zəruridir:

· təsərrüfat subyektlərinin məlumatlarının aktuallaşdırması məqsədilə onların, inzibati mənbələrin məlumatları ilə müqayisə edilməsi. Bu zaman müxtəlif fəaliyyət növləri ilə məşğul olan subyektlərin məlumatları ayrı-ayrı inzibati mənbələrin məlumatları ilə müqayisə edilməlidir (vergi ödənişləri, sosial, pensiya, tibbi sığortalar, ayrı-ayrı fəaliyyət növlərinin lisenziyası, vergi intizamına əməl edilməsinə nəzarət, dövlət  əmlakının istifadəsi, xarici iqtisadi əlaqələr, kiçik sahibkarlığa dövlət yardımı, dövlət   statistika fəaliyyəti və s.);

· yerli vahidlərin məlumatlarının toplanması və aktuallaşdırılması məqsədilə təsərrüfat subyektlərinin struktur müşahidələrinin mütəmadi həyata keçirilməsi və onların nəticələrindən istifadə edilməsi;

· təsərrüfat subyektlərinin struktur dəyişiklikləri, aralarındakı maliyyə əlaqələri əsasında işlənmiş metodologiyanın köməyi ilə registrdə statistik vahidlərin fəallıq vəziyyətinin müəyyənləşdirilməsi (“saxta” fəal vahidlərin aşkar edilməsi) üçün ayrı-ayrı qrup obyektlərin xüsusi müşahidəsinin keçirilməsi;

· statistik registrdə əsas fəaliyyət növünü aktuallaşdırmaq  üçün lisenziya verən dövlət orqanlarının və təşkilatların məlumatlardan istifadə edilməsi;

· dövlət məlumat ehtiyatlarının formalaşdırılması məqsədilə vahid metodologiyanın və avtomatlaşdırılmış məlumat sisteminin yaradılması.

Statistika orqanları ilə inzibati orqanların geniş əməkdaşlığı  həyata keçirilməli və avtomatlaşdırılmış sistem tətbiq edilməlidir. Registrdə təkcə vergi ödəyiciləri barədə deyil, bütün təsərrüfat subyektləri haqqında tam məlumat toplanmalıdır (yaranması, birləşməsi, bağlanması və s.). Bu cür məlumatların toplanması iqtisadiyyatda, xüsusən də istehsal sahələrində olan vəziyyəti təhlil etməyə geniş imkanlar yaradır. 

Registrin keyfiyyətinin yüksəlməsi aşağıdakı məlumatların əldə edilməsinə imkan verəcəkdir:

· inzibati, yaxud statistik registrdə müəssisə və  təşkilatların, sahibkarların müxtəlif rekvizitlərində olan dəyişikliklərin nəzərə alınması;

· müəssisələri yaradanlar və onların yaranma şərtləri;

· müəssisələrin müəyyən tiplərinin yaradılması tezlikləri və onların yaranma şəraiti;

· müxtəlif dövrlərdə müəssisələrin yaranma xüsusiyyətlərinin müqayisəsi;

· müəssisələrin sıradan çıxarılması  əmsalının hesablanması;

        - müəssisələrin registrdəki məlumatlarının struktur müşahidəsindəki məlumatlarla müqayisəsi.

7. Statistik müşahidə zamanı cavablandırılmayan müşahidə vahidlərinin işlənməsi və bu məlumatlar əsasında registrin aktuallaşdırılması.


Statistik müşahidə zamanı cavab verməyən respondentlərin işlənməsi üçün cavab verməyən müəssisələrin məcmusu aşağıdakı üç qrupa bölünməlidir və hər qrupun daxilində redaktə və məlumatlar və məlumatların bərpası üçün müxtəlif üsuldan istifadə edilməlidir. 


Birinci qrup – məlumatları bərpa edilməyən müəssisələr. Bunlara müxtəlif səbəblər üzündən fəaliyyətini dayandırmış və ya qurtarmış müəssisələr aid edilir. 


İkinci qrup – hesabat vermədiklərinə baxmayaraq fəal olduqları haqqında və maliyyə təsərrüfat fəaliyyəti apardıqları haqqında dürüst məlumat olan müəssisələr. 


İkinci qrupun müəssisələri üzrə məlumatların bərpa edilməsi üçün təbəqə üzrə orta qiymət əsasında bərpa üsulundan istifadə edilir. Cavab verməyən müəssisəyə həmin təbəqə üzrə cavab vermiş müəssisələrin göstəricilərinin orta qiyməti yazılır. Əgər təbəqədə orta qiyməti müəyyən etmək mümkün olmazsa (məsələn, təbəqədə bir dənə də olsun müəssisə cavab verməzsə), onda iqtisadiyyatın bölməsi üzrə (iriləşdirilmiş bölmə üzrə) fəal olan müəssisələrin göstəricilərinin hesablanmış orta qiymətindən istifadə edilir. 


Üçüncü qrup – işləyib işləməmələri haqqında dürüst məlumat olmayan müəssisələr.


Üçüncü qrupun müəssisələri üzrə məlumatların bərpa edilməsi üçün əvəzedici siniflərdə təsadüfi seçmə ilə bərpa üsulundan istifadə olunur. Bunun üçün müəssisələrin seçmə məcmusu (həm fəal, həm də ləğv edilmiş) iqtisadiyyatın iriləşdirilmiş bölmələri üzrə siniflərə bölünür. Cavab verməyən müəssisəyə uyğun sinifdən təsadüfi yolla seçilmiş cavab vermiş müəssisənin əlamətinin qiyməti yazılır. 

Belə yolla yerlərdə statistik vahidlər haqqında əldə olunan məlumatlar registrin aktuallaşması prosesinə kömək edir.          
8. Əsas iqtisadi fəaliyyət növünün müəyyən edilməsi
         Statistik vahidin fəaliyyəti onun faktiki fəaliyyətinə uyğun olaraq, iqtisadi fəaliyyət növləri təsnifatı (İFNT) əsasında müəyyən edilir. Statistik vahidin fəaliyyəti İFNT-nin altsinif səviyyəsində (5 rəqəmli kod) müəyyən edir. 

        Yeni yaradılmış müəssisənin fəaliyyəti Vergilər Nazirliyində qeydiyyatdan keçərkən verdiyi məlumatlar əsasında, digər müəssisələrin fəaliyyətləri isə illik statistik hesabatlar əsasında dəqiqləşdirilir.


   Statistik vahidlərin bir neçə iqtisadi fəaliyyəti olarsa, onların əsas fəaliyyətinin müəyyən edilməsi vacibdir və bu, statistik müayinələrin əsasını təşkil edir.

        Müəssisə əsas fəaliyyət növünü həyata keçirmək üçün çox vaxt əsas fəaliyyətdən fərqli olan köməkçi fəaliyyət növü ilə də məşğul olur. Köməkçi fəaliyyəti yalnız onun haqqında statistik məlumat olduğu halda göstərmək mümkündür. Əsas fəaliyyətin müəyyən edilməsi üçün iki məsələnin həlli tələb olunur:

· Müəssisənin fəaliyyətinin tərkib hissəsi olan fəaliyyət növlərinin müəyyən edilməsi (5 rəqəmli kod səviyyəsində).

· Əsas fəaliyyət növünü müəyyən etmək.

Müəssisənin əsas fəaliyyət növünü müəyyən edilməsi, bir qayda olaraq, əlavə dəyər göstəricisi vasitəsi ilə həyata keçirilir. Lakin həmin göstəricini əldə etmək təcrübədə mümkün olmadıqda, əlavə dəyərə məzmunca yaxın olan göstərici götürülür. Əksər ölkələrdə həmin göstərici “istehsal olunmuş məhsulun (xidmətin) dəyəri” kimi götürülür. İllik hesabatlarla birlikdə müəssisənin fəaliyyətinin müayinə cədvəli də tərtib edilir. Müayinə cədvəli hesabatı qəbul edən idarə (şöbə) tərəfindən hazırlanır. Ticarətdə isə əsas göstərici kimi əmtəə dövriyyəsi götürülür. Əgər müəssisənin fəaliyyət növlərinin biri ticarət olarsa, onda “əmtəə dövriyyəsi” göstəricisi 1/3 əmsalla məhsulun (xidmətin) dəyəri göstəriciləri ilə müqayisə olunur (452, 461, 952 qrupları istisna olmaqla).    

Müəssisənin fəaliyyətində hər hansı fəaliyyət növünün payı 50%-dən yuxarı olarsa o, əsas fəaliyyət sayılır. Əks halda xüsusi çəkisi ən yüksək olan əsas fəaliyyət növü, digərləri isə başqa fəaliyyət növləri kimi qəbul edilir. 


   Beləliklə, əsas fəaliyyət növlərinin müəyyənləşdirilməsi alqoritmi aşağıdakı kimi təqdim oluna bilər:


Qeyri bazar və maliyyə vahidləri üçün dəyər göstəricisi, əsas fəaliyyət növünün müəyyənləşdiricisi, əsas fəaliyyət növünü müəyyənləşdiricisi rolunu oynamır.


Əsas fəaliyyət növünü müəyyənləşdirilməsi üçün xüsusi qaydalar tətbiq olunan müəyyən iqtisadi proseslər və hadisələr vardır. 


1. Pərakəndə ticarət birinci növbədə ticarət müəssisəsinin tipinə uyğun olaraq təsnifləşdirilir.

            Pərakəndə komisyon ticarəti ayrıca qeyd edilir və o, pərakəndə ticarətin müvafiq altsinfinin tərkibinə daxil edilir. 

           Təzə mallarla pərakəndə satış qeyri-ixtisaslaşdırılmış (İFNT qrupu 471) və ya ixtisaslaşdırılmış (İFNT qrupu 472, 477, 474, 475, 476) ticarət müəssisələrində həyata keçirilə bilər. 

            Əgər İFNT-nın  472, 477, 474, 475, 476 qruplarında verilən əmtəə qruplarının biri ticarət müəssisənin dövriyyəsinin təqribən yarısını təşkil edirsə, o halda bu müəssisə satışda bu mal qrupu üzrə ixtisaslaşır və bu qrup müvafiq altsinfinə aid edilir. Əks halda müəssisələrin ixtisaslaşması onların dövriyyəsində əmtəə qruplarının xüsusi çəkisi əsasında müəyyənləşdirilir. Əgər satılan məhsullar İFNT  472, 477, 474, 475, 476  qruplarına daxil olan ən azı 4 mal qrupunu təmsil edirsə, o halda ticarət müəssisəsi ixtisaslaşmış adlanır və onu 472, 477, 474, 475, 476  qruplarının müvafiq altsinfinə aid etmək olar. İxtisaslaşmış ticarət müəssisənin İFNT altsinfinə aid edilməsi, ticarətin  hansı malın hesabına müəssisənin dövriyyəsinə daha çox mənfəət gətirməsindən asılıdır. 


Əgər satılan məhsullar 5 və ya daha çox mal qrupunda təmsil edilirsə , o halda ticarət müəssisəsi qeyri-ixtisaslaşdırılmış olaraq 471 qrupuna aid edilməlidir.


Təsnifləşdirmənin sonrakı mərhələsində qeyri-ixtisaslaşmış müəssisələrin pərakəndə ticarəti yeyinti məhsulları ticarətinə (4711) və sair ticarətə (4719) bölünür. 


Əgər müəssisələrin əmtəə dövriyyəsində ərzaq məhsullarının və tütün məmulatlarının həcmi birlikdə 35% və ya daha çox olarsa, o halda müəssisə 4711 sinfinə aid edilməlidir. 

2. Əgər bir vahidin daxilində fəaliyyət növləri şaquli inteqrasiyaya məruz qalırsa, yəni eyni bir statistik vahidin müxtəlif hissələri tərəfindən növbə ilə istehsalın müxtəlif mərhələləri həyata keçirilirsə və bir fəaliyyət növünü məhsulları başqa fəaliyyət növündə istifadə olunursa, bu halda əsas fəaliyyət növü son məhsulu istehsal edən fəaliyyət növü hesab olunur (sonrakı mərhələnin üstünlük təşkil etməsi qaydalarına əsasən). Fəaliyyət növlərinin şaquli inteqrasiyasına misal olaraq, aşağıdakıları göstərmək olar: ağacların kəsilməsi – taxta şalban materiallarının  hazırlanması – xarrat məmulatının istehsalı; gil karxanası – kərpic zavodu; bitkiçilik-heyvandarlıq. Bu qayda istehsalı az olan məhsulların satışına aid edilmir. Bununla yanaşı nəzərə almaq lazımdır ki, əvvəlki fəaliyyət növü, sonrakı fəaliyyət növü ilə natamam inteqrasiya edilən zaman, inteqrasiya edilməyən hissə ayrıca fəaliyyət növü kimi nəzərdən keçirilməlidir. İnteqrasiya edilən hissə isə sonrakı fəaliyyət növündə nəzərə alınmalıdır. Məsələn müəssisə aşağıdakı fəaliyyət növlərini həyata keçirir:

· A-meşə tədarükü,

· B- ağac materialı istehsalı,

· C- mebel istehsalı.


A fəaliyyətinin inteqrasiya olunmamış hissəsi 20%, B fəaliyyətinin inteqrasiya olunmamış hissəsi 45%, C  fəaliyyəti isə 35% təşkil edərsə, əsas fəaliyyət növü B olacaqdır. 


Qarışıq kənd təsərrüfatı müəssisələrinin (bitkiçilik və heyvandarlıq) əsas fəaliyyət növünü müəyyən edən zaman, bitkiçilik məhsullarının həcminə heyvandarlıqda tələb edilən məhsullar da daxil edilməlidir. 


3. Əgər bir vahidin daxilində fəaliyyət növləri üfüqi inteqrasiyaya məruz qalırsa, yəni istehsalın bu və ya digər faktorundan istifadə edən zaman eyni vaxtda bir neçə fəaliyyət növü keçirsə, əsas fəaliyyət növü əlavə dəyər yaradılmasına daha çox sərmayə qoyuluşu və ya istehsal edilmiş məhsulun dəyəri üzrə müəyyən edilir.


4. Kənd təsərrüfatı maşınları da daxil olmaqla təmir və avadanlığa texniki xidmət ilə məşğul olan vahidlər, onları istehsal edən vahidlər (avtomobilləri və motosikletləri, kompüterlərin və idarə avadanlıqlarının təmiri və texniki xidməti, xalq istehlakı mallarının təmiri istisna edilməklə) kimi təsnifatlaşdırılır. 


5. Mənzilin funksional xüsusiyyətlərini təmir edən quraşdırma, avadanlığın quraşdırılması və yerləşdirilməsi ilə məşğul olan vahidlər tikinti kimi təsnifləşdirilir. Belə avadanlıqlara istilikverici və ventilyasiya avadanlıqları, liftlər və eskalatorlar, elektrik, qaz, su təchizatı, pəncərə, qapı və s. aiddir. Məsələn, pəncərə, qapı quraşdırılması tikintiyə aiddir (əgər özü pəncərə istehsal edir və özü quraşdırırsa, o halda əvvəlki mərhələnin üstünlük təşkil etməsi qaydasına əsasən onun fəaliyyəti tikintiyə aid edilir). 


Texnoloji avadanlığın quraşdırılması və sazlanması, eləcə də şəxsi müəssisələrin hazır əsas hissələrdən konstruksiyasının quraşdırılması, əsas material beton olan zaman emal müəssisəsinə aid edilir.


Konkret avadanlığın satışı zamanı göstərilən quraşdırma xidmətləri köməkçi işlər adlanır və onlar müstəqil fəaliyyət növü kimi nəzərə alınmalıdır. 

          6. Özləri tərəfindən istehsal edilən məhsulların satışını təşkil edən vahidlər emal müəssisəsinə aid edilir. Misal üçün, çörəyi bişirən və bişirilən yerdən satışını təşkil edən çörək bişirmə obyekti istehsala aid edilir. Lakin əgər fərdi istehsalın məhsulu ilə yanaşı digər istehsalçılarında məhsulu satılırsa, o halda təsnifləşdirmə satışda üstünlük təşkil edən məhsul növündən asılı olacaqdır. 


7. Başqalarının istehsal etdiyi məhsulları öz malları kimi satan və bu zaman digər vahidləri bu işə cəlb edən vahidlər ticarətə aid edilir. 


Əlavə və ya əsas fəaliyyət növünün müəyyən edilməsində istifadə olunan başqa göstəricilərin xüsusi çəkisinə münasibətdə çoxprofilli müəssisələrdə müxtəlif faktorların təsiri altında bir sıra dəyişikliklər ola bilər. Fəaliyyət növünün təsadüfi faktorların təsiri altında dəyişməməsi üçün aşağıdakı sabitlik qaydalarına əməl olunmalıdır: 

· Təsərrüfat subyektinin əsas fəaliyyət növünün dəyişməsi, yalnız bu dəyişikliyə əsas verən məlumatların mövcudluğunda baş verir; belə əsas, iki il ərzində ardıcıl olaraq, istehsal olunmuş məhsulun dəyəri başqa fəaliyyət növləri üzrə 25%-dən çox və ya az olduqda ola bilər.  

 9. Statistik vahidlərin Dövlət registrinin təkmilləşdirilməsi istiqamətində qarşıda duran vəzifələr
9.1 Vergilər Nazirliyindən və digər təşkilatlardan alınan məlumatların registr məlumatları ilə uzlaşdırılması. 

    Registrin təkmilləşdirilməsi istiqamətində əsas işlərdən biri onun məlumat bazasının genişləndirilməsi üçün digər inzibati mənbələrindən istifadə edərək məlumatların uzlaşdırılmasıdır. Məlumdur ki, icra hakimiyyəti orqanları öz səlahiyyətlərini yerinə yetirilməsi üçün böyük həcmli fərdi məlumatlara malikdirlər. Bu məlumatlardan istifadə imkanı rəsmi statistika (avtomatlaşdırılmış qaydada) üçün statistik müayinələrin keçirilməsinə çəkilən xərclərin azaldılmasına və statistik vahidlərin eyni məlumatların bir neçə Dövlət qurumlarına təqdim olunmasından azad edərdi. Burada bütün vahidlər vahid identifikasiya (statistik) koduna malik olmalı və eyni əlamətlərin təsviri olunması üçün vahid təsnifatlardan istifadə olunmalıdır. Bu yolla inzibati mənbələrin statistik registr məlumatları ilə uzlaşdırılması onun məlumat potensialının genişləndirilməsində və statisti müşahidələrin böyük əhəmiyyətə malikdir. 

       9.2 Hüquqi və fiziki şəxslər registrinin birləşdirilməsi

  Hüquqi və fiziki şəxslər registrinin birləşdirilməsi gələcəkdə məlumatların vahid məlumat bazasında yerləşdirilməsinə və vahid metodologiya əsasında seçmə müayinələrin həyata keçirilməsinə imkan yaradacaqdır.  

          9.3 Demoqrafik dəyişikliklərin təhlili


Demoqrafik dəyişikliklər dedikdə müəssisənin yaradılması, ləğv olunması, yenidən qurulması (birləşməsi, bölünməsi, ayrılması, dəyişdirilməsi); bağlanması; rəsmi bağlanmadan fəaliyyətinin dayandırılması və ya ayrı-ayrı rekvizitlərinin dəyişdirilməsi nəzərdə tutulur. Müəssisənin strukturunun dəyişdirilməsinin təhlili zamanı növbəti vacib amillərə baxılır: işçilərinin sayı ilə, istehsal olunmuş məhsulun həcmi ilə, dövriyyəsi və yaxud əlavə dəyərlə ifadə olunan müəssisənin ölçülərinin strukturu; fəaliyyət növlərinin strukturu, eyni zamanda müəssisənin öz strukturu.        


Müntəzəm və vaxtında həyata keçirilən demoqrafik dəyişikliklərin təhlili işləri registrin keyfiyyətinin artırılmasına zəmanət verir və onun aktuallığını təmin edir. 

             9.4 Registrin tam olaraq yeni müasir sistemlərə keçirilməsi 

   Registr məlumatlarının işlənməsini, Vergilər Nazirliyindən daxil olan məlumatların konvertasiyasını, birləşdirilməsini, redaktə olunmasını, təhlilini, tələb olunan göstəricilər üzrə çıxış cədvəllərinin alınması işlərinin asanlaşdırılması məqsədi ilə köhnə proqram təminatından, daha müasir olan Oracle tipli məlumat bazaları və LİNUX əməliyyat sistemləri üzərində işləyən müvafiq proqram təminatı ilə əvəz edilməsi. 


Bu işlər statistik vahidlərin Dövlət registrinin idarə edilməsində məlumat bazasının və proqram təminatının yeni sistemə keçirilməsi və müasir proqram təminatının yazılması gələcəkdə registr üzrə məlumatların daha az vaxt ərzində və daha asanlıqla işləndikdən sonra nəticələrin əldə olunması mümkün olacaq.   

9.5 Aktuallaşmanın avtomatlaşdırılması (müəssisə tərəfindən sərbəst olaraq həyata keçirilməsi)  


Statistik registrin aktuallaşdırılması - registrin subyektləri haqqında məlumatların dəqiq (aktual) vəziyyətdə saxlanması məqsədi ilə dəyişikliklərin registrə daxil edilməsidir.  


Statistik vahidlərin Dövlət registrinin aktuallaşdırılması prosesini təkmilləşdirmək, onu tam olaraq proqram səviyyəsinə keçirilməsini nəzərdə tutur. Bu proses müəssisənin rekvizitlərində baş verən dəyişikliklərin müəssisə tərəfindən sərbəst olaraq internetə daxil olub yenisi ilə əvəz olunmasına imkan yaradacaq. Burada ilk növbədə Dövlət Statistika Komitəsinin internet səhifəsində registr bölməsi yaradılmalı və müəssisə öz bölməsinə identifaksiya kodundan və şifrədən istifadə edərək daxil olmalı və müəssisənin rekvizitlərində (identifikasiya kodu, tam və qısaldılmış adı, əsas fəaliyyəti, tabeçiliyi, yerləşdiyi ərazi, təşkilati-hüquqi forması, hüquqi ünvanı, faktiki ünvanı, rəhbəri, telefon, faks, kateqoriyası, hesablaşma hesabının nömrəsi, valyuta hesabının nömrəsi, təsisçilər, qeydiyyat nömrəsi, qeydiyyat tarixi, yaranma tarixi, bölmələrin sayı, işçilərin say) baş verən dəyişiklikləri təzələməlidir. Bu proses gələcəkdə registrin aparılmasında aktuallaşma işlərini daha müasir və səmərəli edəcək.              

